
''ALHAMDULILLAH,
Negara Brunei

Darussalam terus teguh
mempertahankan dan

mengukuhkan
ekonominya, di samping,
bersiap sedia menghadapi

apa jua keadaan,
termasuk cabaran-cabaran
berkaitan dengan faktor

luaran''.
- Titah Sempena Sempena

Tahun Baharu Masihi
2020.

''DAN mereka yang
menyakiti orang-orang yang

beriman laki-laki dan
perempuan tanpa mereka
ada melakukan kesalahan

maka sesungguhnya mereka
telah memikul kesalahan,

berbuat dusta dan
melakukan dosa yang amat

nyata''.
- Firman Allah Subhanahu

Wata'ala dalam Surah
Al-Ahzab, ayat 58.

TAHUN 65 / BILANGAN 12 1441

Berita Utama

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar
'Ali Saifuddien Sa'adul Khairi Waddien, Sultan dan Yang Di-Pertuan Negara Brunei Darussalam berkenan menghantar titah-titah perutusan
tahniah kepada Presiden Republik India, Tuan Yang Terutama Shri Ram Nath Kovind dan Perdana Menteri, Republik India, Tuan Yang Terutama
Shri Narendra Modi dan Kerajaan serta Rakyat Republik India bersempena dengan Hari Republik India.

Perutusan tahniah sempena
Hari Republik India

BANDAR SERI BEGAWAN, Ahad, 26
Januari. - Kebawah Duli Yang Maha
Mulia Paduka Seri Baginda Sultan
Haji Hassanal Bolkiah Mu'izzaddin
Waddaulah ibni Al-Marhum Sultan Haji

Omar 'Ali Saifuddien Sa'adul Khairi
Waddien, Sultan dan Yang Di-Pertuan
Negara Brunei Darussalam berkenan
menghantar titah-titah perutusan tahniah
kepada Presiden Republik India, Tuan

Yang Terutama Shri Ram Nath Kovind dan
Perdana Menteri, Republik India, Tuan
Yang Terutama Shri Narendra Modi
dan Kerajaan serta Rakyat Republik India
bersempena dengan Hari Republik India.

Siaran Akhbar : Kementerian Kesihatan

Tidak ada kaitan
Virus 2019 - nCoV

BANDAR SERI BEGAWAN, Sabtu, 25
Januari. - Berikutan Siaran Akhbar
Kementerian Kesihatan pada 24 Januari
2020 mengenai seorang pesakit, warga
China yang sedang menjalani pemeriksaan
lanjut di Pusat Pengasingan Kebangsaan, di
mana Kementerian Kesihatan adalah
sedang dalam proses mengenal pasti jika
pesakit tersebut mempunyai sebarang
kaitan dengan Virus 2019 - nCoV dari
Wuhan, China, Kementerian Kesihatan
ingin memaklumkan orang ramai bahawa
pesakit tersebut disahkan TIDAK ADA
KAITAN dengan Virus 2019 - nCoV.

Ujian makmal yang dilakukan ke atas
pesakit adalah NEGATIF bagi Virus-virus
influenza dan Virus 2019 - nCoV.

Pesakit pada masa sekarang berada
dalam keadaan stabil dan akan dibenarkan
meneruskan perjalanannya, sebaik saja
disahkan sihat oleh pakar yang
merawatnya.

Untuk maklumat lanjut mengenai
langkah-langkah pencegahan jangkitan
influenza, orang awam boleh melayari
Laman Sesawang Kementerian Kesihatan,
iaitu www.moh.gov.bn atau menghubungi
Talian Darussalam 123.

BANDAR SERI BEGAWAN, Ahad, 26
Januari. - Al-Quran merupakan sumber
rujukan utama yang merangkumi semua
aspek kehidupan manusia dan berpegang
teguh dengannya pasti akan mendapat
rahmat serta kebahagiaan hidup dunia dan
syafaat di akhirat.

Al-Quran merupakan kitabullah yang
diturunkan oleh Allah Subhanahu Wata'ala
melalui Malaikat Jibril Alaihissalam
kepada Nabi Muhammad Sallallahu Alaihi
Wasallam.

Perkara tersebut dijelaskan oleh
Pegawai Ugama, Sekolah Ugama Arab
Menengah Perempuan Raja Isteri
Pengiran Anak Hajah Saleha, Pengiran
Haji Mohd. Norhadi bin Pengiran Haji
Bongsu semasa menyampaikan Tazkirah
bertajuk 'Mengharap Syafaat Al-Quran'
pada Program Masjidku Makmur, Negara
Berkat yang berlangsung di Masjid Omar
'Ali Saifuddien.

Mengharapkan syafaat
Al-Quran

Berita dan Foto :
Mohamad Azmi Awang Damit

Ke muka 3

PEGAWAI Ugama, Sekolah Ugama Arab
Menengah Perempuan Raja Isteri Pengiran
Anak Hajah Saleha, Pengiran Haji Mohd.
Norhadi bin Pengiran Haji Bongsu
semasa menyampaikan Tazkirah bertajuk
'Mengharap Syafaat Al-Quran'. Muka 21

PELAJAR SMSAB tunjukkan
bakat melestarikan bahasa
Melayu

MMPB meriahkan Daerah
Temburong Muka 4

BENGKEL pertingkat mutu
bacaan qari, qariah negara

Muka 5

PENYERAHAN kutipan
sumbangan mangsa
kebakaran Muka 10

JADILAH SUMBER TENAGA
MANUSIA BERWIBAWA

Mantapkan kualiti, jati diri
sebagai Pegawai Tentera

TITAH Kebawah Duli Yang Maha Mulia Paduka Seri Baginda Sultan Haji Hassanal
Bolkiah Mu'izzaddin Waddaulah ibni Al-Marhum Sultan Haji Omar 'Ali Saifuddien
Sa'adul Khairi Waddien, Sultan dan Yang Di-Pertuan Negara Brunei Darussalam
sempena Upacara Sovereign's Parade Pengambilan Ke-18 Sekolah Pegawai Kadet,
Akademi Pertahanan Angkatan Bersenjata Diraja Brunei (ABDB) pada Khamis, 27
Jamadilawal 1441 Hijrah bersamaan 23 Januari 2020 Masihi di Padang Kawad
Akademi Pertahanan, ABDB, Kampung Tanah Jambu.

KEBAWAH Duli Yang Maha Mulia Paduka Seri Baginda Sultan Haji Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali
Saifuddien Sa'adul Khairi Waddien, Sultan dan Yang Di-Pertuan Negara Brunei Darussalam berkenan menghantar titah-titah perutusan tahniah
kepada Governor-General Komanwel Australia, Tuan Yang Terutama General The Honourable David John Hurley, AC DSC (Retd) dan kepada
Perdana Menteri Komanwel Australia, The Honourable Scott Morrison, MP serta kerajaan dan rakyat Australia bersempena dengan Hari
Australia.

Perutusan tahniah sempena
Hari Australia

BANDAR SERI BEGAWAN,
Ahad, 26 Januari. - Kebawah
Duli Yang Maha Mulia Paduka
Seri Baginda Sultan Haji
Hassanal Bolkiah Mu'izzaddin
Waddaulah ibni Al-Marhum
Sultan Haji Omar 'Ali Saifuddien
Sa'adul Khairi Waddien, Sultan
dan Yang Di-Pertuan Negara
Brunei Darussalam berkenan
menghantar titah-titah perutusan
tahniah kepada Governor-
General Komanwel Australia,
Tuan Yang Terutama General
The Honourable David John
Hurley, AC DSC (Retd) dan
kepada Perdana Menteri Komanwel
Australia, The Honourable
Scott Morrison, MP serta
kerajaan dan rakyat Australia
bersempena dengan Hari
Australia.

Mengharapkan syafaat Al-Quran

Berita dan Foto : Mohamad
Azmi Awang Damit

ANTARA yang hadir mendengarkan Tazkirah bertajuk 'Mengharap Syafaat Al-Quran' pada Program Masjidku Makmur,
Negara Berkat yang disampaikan oleh Pegawai Ugama, Sekolah Ugama Arab Menengah Perempuan Raja Isteri
Pengiran Anak Hajah Saleha, Pengiran Haji Mohd. Norhadi bin Pengiran Haji Bongsu.

Beliau turut menjelaskan
langkah-langkah dalam
mengharapkan syafaat Al-Quran
iaitu mengamalkan pembacaan
Al-Quran, mendengarkan bacaan
Al-Quran, mempelajari Al-Quran,
mengajarkan Al-Quran kepada
orang lain dan beramal dengan
ajaran-ajarannya.

Program Masjidku Makmur,
Negara Berkat di Masjid Omar 'Ali

Saifuddien pada minggu ini
dikendalikan bersama oleh
Kementerian Hal Ehwal Ugama
(KHEU) dan Jabatan Perdana
Menteri (JPM).

Program mingguan ini mengajak
dan mengalu-alukan jemaah
dengan meningkatkan kehadiran
bagi memakmurkan masjid dan
seterusnya bersama-sama secara
istiqamah (berterusan) mendirikan
Sembahyang Fardu Subuh secara
berjemaah pada awal waktu di
masjid.

Di samping itu, program turut
memberikan peluang kepada para
pengunjung Bandarku Ceria untuk
memulakan langkah dan keceriaan
hari mereka dengan meraih

keberkatan melalui partisipasi
menunaikan tuntutan sembahyang
fardu secara berjemaah dan
merebut ganjaran pahala melalui
bacaan wirid-wirid selepas
sembahyang dan kegiatan
keagamaan yang telah diaturkan.

Hadir bersama para jemaah bagi
mendengarkan sesi tazkirah ialah
Menteri di JPM, Yang Berhormat
Dato Seri Setia Haji Awang Abdul
Mokti bin Haji Mohd. Daud;
Setiausaha Tetap KHEU, Dato Seri
Setia Awang Haji Abd. Aziz bin
Orang Kaya Maharaja Lela Haji
Yussof; Timbalan Setiausaha Tetap
(Dasar dan Keugamaan) KHEU,
Awang Haji Mohd. Serudin bin
Haji Timbang.

Dari muka 1

KHUSYUK mendengarkan Tazkirah bertajuk 'Mengharap Syafaat Al-Quran'.

MENGHAYATI Tazkirah yang disampaikan pada program berkenaan
(atas dan bawah).



HARI ISNIN 27 JANUARI 2020 NASIONAL4

MMPB meriahkan Daerah Temburong

TEMBURONG, Sabtu, 25
Januari. - Acara Malam Minggu
Pusat Belia (MMPB) buat julung
kalinya diadakan di daerah ini
yang berlangsung di Kompleks

Bumiputera Pekan Bangar,
di sini.

Acara MMPB tersebut turut
dimeriahkan dengan kehadiran
Menteri Kebudayaan, Belia dan

Berita dan Foto : Muhammad Akmal Haji Ali

Sukan, Yang Berhormat Mejar
Jeneral (B) Dato Paduka Seri Haji
Aminuddin Ihsan bin Pehin Orang
Kaya Saiful Mulok Dato Seri
Paduka Haji Abidin.

Turut hadir Setiausaha Tetap
(Pentadbiran, Kewangan dan
Estet), Kementerian Kebudayaan,
Belia dan Sukan, Pengiran
Mohammad Amirrizal bin
Pengiran Haji Mahmud;
Pemangku Pegawai Daerah
Temburong, Awang Abdul Ghani
bin Haji Othman;
Penghulu-penghulu Mukim dan
Ketua-ketua Kampung.

Seterusnya, Yang Berhormat
berkunjung ke dewan
menyaksikan filem 'Ranggau
seribu jelmaan', iaitu filem
tempatan yang diarahkan oleh
pengarah muda berbakat dan orang
ramai boleh menyaksikannya
secara percuma.

Persembahan Kebudayaan DKS
pula bertujuan bagi menyuntik
semangat para belia untuk
mencintai dan menghargai
lagu-lagu Melayu tradisi agar ia
dapat dilestarikan.

Yang Berhormat juga turut
menyaksikan pameran-pameran,
petak-petak jualan daripada
usahawan belia dan MMPB Green
Jewel yang memperlihatkan
kegiatan Seni Fesyen, Artisan
Market daripada Seni Moda,
seterusnya menyaksikan
Pertandingan Arm Wrestling,
Street Tug of War dan Tabata
Workout.

MMPB yang dilaksanakan pada
Januari 2019 merupakan platform
untuk membantu individu atau
perkumpulan belia kreatif untuk
berkembang dan menunjukkan
hasil karya mereka secara terbuka
di mana ramai belia-belia tempatan
telah berani untuk tampil ke
hadapan melihatkan bakat-bakat
mereka yang terpendam.

Dari seni tradisional ke seni
moden, artis-artis jalanan yang
berbakat melukis secara lakaran,
potret hidup, seni khat dan juga
reka bentuk moden, belia-belia
yang mempunyai kemahiran
dalam teater, persembahan pentas
mahupun ahli silap mata,
belia-belia yang berkemahiran
dengan jurus mempertahankan diri

menggunakan moden mahupun
tradisional, belia aktif dalam
kesukanan seperti memanah,
sukan ekstrem, tidak lupa belia
yang aktif di dalam bidang
keagamaan serta belia-belia
usahawan yang telah menunjukkan
bakat mereka dengan
menghasilkan produk-produk
sendiri untuk dijadikan sesuap
nasi. Program ini mendapat
sambutan yang begitu baik dan

telah mendapat sokongan daripada
pengunjung-pengunjung tempatan
mahupun pelancong-pelancong
dari luar negara.

Selain di Pusat Belia dan
Dermaga Diraja Bandar Seri
Begawan, MMPB merancang
untuk memperluaskan lagi
platform belia ini di tempat-tempat
lain seperti Stadium Negara
Hassanal Bolkiah dan
daerah-daerah lain.

YANG Berhormat turut menyaksikan pameran-pameran, petak-petak jualan
daripada usahawan belia dan MMPB Green Jewel yang boleh dikatakan
setaraf dengan pereka-pereka dari luar negara.

PERSEMBAHAN Kebudayaan DKS bertujuan bagi menyuntik semangat para
belia untuk mencintai dan menghargai lagu-lagu Melayu tradisi agar ia dapat
dilestarikan.

YANG Berhormat Menteri Kebudayaan, Belia dan Sukan menyampaikan sijil
dan hadiah kepada pemenang yang menyertai Pertandingan Arm Wrestling,
Street Tug of War dan Tabata Workout.

PERSEMBAHAN nyanyian daripada
artis tempatan memeriahkan lagi
acara itu.

Hari Republik India diraikan
Oleh : Rohani Haji Abdul Hamid

Foto : Azmah Haji Ahad

KOTA BATU, Ahad, 26 Januari. -
Suruhanjaya Tinggi India di
Negara Brunei Darussalam (NBD)
hari ini meraikan Hari Republik
India ke-71 dengan majlis
menaikkan bendera di pekarangan
suruhanjaya berkenaan di
Kampung Kota Batu.

Hadir selaku tetamu kehormat,
Pesuruhjaya Tinggi Republik India
ke NBD, Tuan Yang Terutama
Ajaneesh Kumar.

Tuan Yang Terutama Ajaneesh
Kumar ketika membacakan
ucapan Presiden Republik India,
Tuan Yang Terutama Shri Ram
Nath Kovind pada majlis itu
berkata, rakyat India bergantung

kepada kuasa sebenar untuk
menentukan masa depan kolektif
mereka.

Menurutnya, perlembagaan
memberikan hak sebagai rakyat
negara demokratik yang bebas,
tetapi juga meletakkan
tanggungjawab untuk sentiasa
mematuhi prinsip-prinsip pusat
demokrasi iaitu keadilan,
kebebasan, persamaan dan
persaudaraan.

''Lebih mudah bagi kita untuk
mengikuti cita-cita perlembagaan
ini, jika kita mengingati kehidupan
dan nilai-nilai Bapa Bangsa kita,''
ujarnya.

Majlis dimulakan dengan Tuan

Yang Terutama menaikkan
bendera kebangsaan sempena hari
Ke-71 Republik India, diikuti
dengan menyanyikan Lagu
Kebangsaan Republik India.

Majlis diteruskan dengan
tayangan dokumentari mengenai
'Making of the Constitution of
India'.

Seterusnya, TYT menanam
anak pokok sebagai sebahagian
daripada Hari Perlembagaan dan
tanggungjawab warga dalam
menjaga alam semula jadi.

Acara tersebut dihadiri lebih 200
anggota masyarakat India dan
rakan-rakan India.

PESURUHJAYA Tinggi Republik India
ke NBD, Tuan Yang Terutama
Ajaneesh Kumar bersama masyarakat
India dan rakan-rakan India
menyanyikan Lagu Kebangsaan
Republik India.

Rai Penubuhan PWMPK SB Ke-10

SENGKURONG, Ahad, 26
Januari. - Penubuhan Perkumpulan
Wanita Majlis Perundingan
Kampung Sengkurong 'B'
(PWMPK SB) dihasratkan untuk
menggalakkan perpaduan,
persefahaman dan persahabatan di
kalangan wanita khususnya di
Kampung Sengkurong 'B', di
samping menjalankan kerjasama
dengan badan-badan pertubuhan
lain bagi meninggikan lagi taraf

kaum wanita.
Ditubuhkan pada 11 Disember

2009, genaplah PWMPK SB
berusia 10 tahun yang mana Doa
Kesyukuran bagi meraikannya
telah diadakan pada 10 Disember
2019 yang lalu di Masjid
Al-Ameerah Al-Hajah Maryam,
Kampung Jerudong.

Sehubungan itu, Majlis
Sambutan 10 Tahun Penubuhan
PWMPK SB, diadakan di

Bengkel pertingkat mutu
bacaan qari, qariah negara

BANDAR SERI BEGAWAN,
Ahad, 26 Januari. - Bengkel
Tarannum Al-Quran diharap dapat
memberikan impak yang positif
juga nilai tambah dalam ilmu
tarannum para finalis musabaqah
nanti.

Selain itu, ia bertujuan untuk
memberikan pengayaan ilmu dan
pendedahan kepada qari juga
qariah negara untuk berkongsi
ilmu bersama qari dan qariah

antarabangsa yang dijemput dari
luar negara.

Ketua Bahagian Antarabangsa
dan MABIMS, Kementerian Hal
Ehwal Ugama (KHEU), Awang
Haji Mohammad Albi bin Haji
Ibrahim menyatakan mengenai
perkara itu, pada Majlis Penutup
Bengkel Tarannum Al-Quran
sempena Majlis Musabaqah
Membaca Al-Quran Bahagian
Dewasa Peringkat Akhir

Kebangsaan bagi Tahun 1441H /
2020M.

Majlis yang berlangsung di
Dewan Serbaguna, Jame' 'Asr
Hassanil Bolkiah, Kampung
Kiarong dihadiri oleh Timbalan
Setiausaha Tetap (Dasar dan
Keugamaan) KHEU, Awang Haji
Mohd. Serudin bin Haji Timbang
selaku tetamu kehormat majlis,
kemudiannya menyempurnakan
Penyampaian Cenderahati dan
Sijil kepada Pembimbing dan para
Peserta Bengkel.

Bengkel dua hari yang disertai
oleh seramai 12 qari dan qariah
Musabaqah Membaca Al-Quran

Bahagian Dewasa Peringkat Akhir
Kebangsaan Tahun 1441H /
2020M itu, difasilitatorkan oleh
Qariah Undangan Negara Brunei
Darussalam dari Kerajaan
Morroco, Puan Hasnae Khoulali,
yang juga merupakan Johan
Qariah Musabaqah Peringkat
Antarabangsa di Kuala Lumpur
pada Tahun 2012.

Kesemua peserta adalah terdiri
daripada qari dan qariah
Musabaqah Membaca Al-Quran
Bahagian Dewasa Peringkat Akhir
Kebangsaan bagi Tahun 1441H /
2020M yang akan bertanding pada
28 dan 29 Januari 2020 nanti, di

Pusat Persidangan Antarabangsa,
Berakas.

Bengkel seumpama ini dihasrat
akan dapat mempertingkatkan lagi
mutu bacaan para qari dan qariah
negara, seterusnya dapat menarik
minat masyarakat, khususnya para
belia dalam pembacaan Al-Quran
secara bertarannum, kerana
golongan belia merupakan aset
atau pelapis negara yang akan
memperjuangkan juga
memartabatkan Al-Quran, sekali
gus mencapai hasrat negara dalam
melahirkan generasi celik
Al-Quran sesuai dengan konsep
Negara Zikir.

Oleh : Khartini Hamir
Foto : Ampuan Haji Mahmud Ampuan Haji Tengah

Dewan Kemasyarakatan Mukim
Sengkurong.

Hadir selalu tetamu kehormat
majlis, isteri Setiausaha Tetap
(Bandaran dan Daerah)
Kementerian Hal Ehwal Dalam
Negeri, Dayang Hajah Siti
Raudhah Hazimah binti Haji
Abdul Wahab.

Terdahulu, ucapan alu-aluan
disampaikan oleh Pengerusi
PWMPK SB, Dayang Hajah
Rukiah binti Haji Muhammad
Yassin, selaku Pengerusi
Majlis, antara lain
mengongsikan aktiviti-aktiviti
yang diungkayahkan oleh
perkumpulan tersebut seperti
menyambut hari-hari kebesaran
Islam, dan aktiviti bertadarus dari
rumah ke rumah dalam bulan
Ramadan.

Antara pengisian program
sambutan, persembahan Zainul
Quran, tausyeh dan berbalas
pantun, serta penyampaian
cenderahati dan sijil-sijil
penghargaan kepada warga
PWMPK SB yang berumur 70
tahun ke atas, dan ahli-ahli
dan jawatankuasa tertinggi
perkumpulan tersebut di sepanjang
10 tahun penubuhannya.

Sempena memperingati
penubuhannya, sebuah Buku
Kenangan 10 Tahun Penubuhan
juga dilancarkan oleh tetamu
kehormat.

Majlis diserikan dengan
peraduan-peraduan seperti
membungkus dan menjalin
kelupis, membungkus kuih dalamu
dan menggubah bunga plastik,
disertai oleh Ahli-ahli Wanita

Mukim Sengkurong.
PWMPK SB merupakan badan

bukan kerajaan yang bernaung
di bawah Majlis Perundingan
Kampung (MPK) Sengkurong 'B'
dengan keramaian lebih 60 ahli
terdiri daripada kaum wanita, sama
ada yang masih bekerja atau pun
yang menamatkan perkhidmatan
dengan kerajaan.

Ia ditubuhkan sebagai menyahut
seruan Kerajaan Kebawah Duli
Yang Maha Mulia bagi sama-sama
memberi sumbangan ke arah
pembangunan diri, keluarga,
masyarakat dan negara, khususnya
menggalakkan kaum wanita di

kampung tersebut melibatkan diri
dan berpatisipasi, di samping
memberi peluang sama-sama
bergerak aktif dalam membangun
dan memajukan kampung
mereka.

Sejak ditubuhkan, berbagai
aktiviti telah diungkayahkan oleh
ahli-ahlinya dalam pelbagai
bidang seperti keagamaan, sosial,
sukan, kesihatan dan ekonomi.
Kerjasama dan kesefahaman
dalam kalangan ahli membolehkan
PWMPK Sengkurong 'B' berjaya
melaksanakan sebahagian besar
Program Tahunan mereka dengan
berkesan.

Berita dan Foto : Hernie Suliana Haji Othman

ISTERI Setiausaha Tetap (Bandaran dan Daerah) Kementerian Hal Ehwal
Negeri melancarkan Buku Kenangan 10 Tahun Penubuhan pada Majlis
Sambutan 10 Tahun Penubuhan Perkumpulan Wanita Majlis Perundingan
Kampung Sengkurong 'B' (PWMPK SB).

MAJLIS diserikan dengan menggubah bunga plastik, disertai oleh Ahli-ahli
Wanita Mukim Sengkurong.

TIMBALAN Setiausaha Tetap (Dasar dan Keugamaan), KHEU (kiri)
menyempurnakan Penyampaian Cenderahati dan Sijil kepada pembimbing
dan para peserta bengkel itu.

TIMBALAN Setiausaha Tetap (Dasar dan Keugamaan), Kementerian Hal Ehwal Ugama (KHEU) bergambar ramai
bersama pembimbing dan para peserta Bengkel Tarannum Al-Quran sempena Majlis Musabaqah Membaca Al-Quran
Bahagian Dewasa Peringkat Akhir Kebangsaan bagi Tahun 1441H / 2020M.

Menjaga imej,
nama baik ABDB

TANAH JAMBU, Sabtu, 25
Januari. - Angkatan Bersenjata
Diraja Brunei (ABDB) terus
melahirkan pegawai-pegawai
tentera yang profesional,

berdisiplin dan berkualiti tinggi.
Majoriti daripada pegawai-

pegawai tersebut memegang
jawatan-jawatan penting dalam
unit-unit ABDB dan ada yang

berkhidmat di Sekolah Pegawai
Kadet sebagai Intake
Commander.

Dalam kegembiraan menerima
tauliah sebagai Pegawai ABDB
dari Kebawah Duli Yang Maha
Mulia Paduka Seri Baginda Sultan
dan Yang Di-Pertuan Negara
Brunei Darussalam sempena
Upacara Sovereign's Parade
bagi Pegawai-pegawai Kadet
Pengambilan Ke-18, Sekolah
Pegawai Kadet, wakil PELITA
BRUNEI menemu bual salah
seorang penerima, iaitu 1297
Kapten Dr. Syazirah binti Kuan,
yang berasal dari Kampung
Ukong, Tutong merupakan
seorang penerima biasiswa
tertinggi ABDB pada tahun
2011 dan mengambil jurusan
Bachelor of Dental Surgery,
Universiti of Otago, New
Zealand.

1297 Kapten Dr. Syazirah mula
menjalani latihan pada 31 Januari
2019 dan tamat latihan Kursus
Pegawai Kadet pada 3 Mei 2019.

Merupakan anak kedua dari

empat orang adik beradik, 1297
Kapten Dr. Syazirah melanjutkan
pengajian dalam bidang Dental
Surgery di Otago University, New
Zealand pada tahun 2014 hingga
2018.

Menurutnya, dengan harapan
yang tinggi dan dorongan dari
kedua ibu bapa, cita-cita untuk
mengikuti ketenteraan tercapai
juga dan akan berkhidmat dengan
Kerajaan Kebawah Duli Yang
Maha Mulia dengan tulus ikhlas.

''Sebagai warga tentera, kita
hendaklah memperkukuhkan
semangat cintakan institusi sambil
menjaga imej dan nama baik
ABDB untuk bertanggungjawab
dan menjadi disiplin agar
memelihara kredibiliti ABDB,''
jelasnya.

Salah seorang lagi pegawai
kadet berkelulusan tinggi yang
turut ditauliahkan pada upacara
tersebut, iaitu 1298 Kapten Nur
Hafizah Yati binti Noorhaizamdin
yang mempunyai kelulusan
tertinggi dalam Bar Professional
Training Course (BPTC) dari
Cardiff University, United
Kingdom pada tahun 2017 dan
diakui sebagai Barrister at Law
oleh The Honourable Society of

the Middle Temple, London,
United Kingdom.

1298 Kapten Nur Hafizah Yati
binti Noorhaizamdin mula
menjalani latihan pada 31 Januari
2019 dan tamat latihan Kursus
Pegawai Kadet pada 3 Mei 2019.

Beliau juga turut diakui sebagai
peguam (Lawyer) di Mahkamah
Tertinggi (Supreme Court) Brunei
Darussalam.

Merupakan anak kelima dari
lima orang adik beradik, 1298
Kapten Nur Hafizah Yati juga
salah seorang penerima biasiswa
Kementerian Pendidikan pada
tahun 2013 hingga tahun 2017.

''Dengan adanya dukungan
moral dari ibu bapa yang merestui
mengikuti dalam bidang
pertahanan, saya amat teruja dan
akan melaksanakan tugas dengan
baik dan amanah. Pencapaian ini
bukan hanya menjadi kebanggaan
bagi pegawai-pegawai kadet
malah ia juga sebagai satu
kebanggaan yang besar bagi
ibu bapa yang telah
memberikan sokongan dan
suntikan semangat ke arah
kejayaan,'' jelas beliau sebelum
mengakhiri temu bual bersama
Pelita Brunei.

Oleh : Rohani Haji Abdul Hamid
Foto : Haji Ariffin Mohd. Noor / Morshidi

Penganugerahan beri
makna besar

TANAH JAMBU, Sabtu, 25
Januari. - Semua jerih payah akan
membuahkan hasil bila kita tidak
mudah putus asa dan tidak ada
seorang pun yang mencapai
kejayaan tanpa melalui kerja keras
dan semangat yang kental.

Perkara tersebut dikongsikan
oleh 53240 Pegawai Kadet (Udara)
Wan Muhammad Hijazi bin Haji
Yussof ketika ditemui selepas
Upacara Sovereign's Parade
Pegawai Kadet Pengambilan
Ke-18 yang berlangsung di
Sekolah Pegawai Kadet, Akademi
Pertahanan Angkatan Bersenjata
Diraja Brunei (AP ABDB), Tanah
Jambu, di sini.

53240 Pegawai Kadet (Udara)
Wan Muhammad Hijazi yang
berkelulusan Ijazah Sarjana Muda
Kejuruteraan dengan Kepujian
dalam bidang Aerospace
Engineering dari University of the
West of England, Bristol, United
Kingdom melahirkan perasaan
gembira kerana dianugerahkan

Anugerah Pedang Kehormat
(Sword of Honour).

Anugerah Pedang Kehormatan
merupakan anugerah tertinggi
kepada Pegawai Kadet yang
dikurniakan oleh Kebawah Duli
Yang Maha Mulia Paduka Seri
Baginda Sultan dan Yang
Di-Pertuan Negara Brunei
Darussalam dan merupakan
simbol kecemerlangan terbaik
secara keseluruhan bagi Pegawai
Kadet yang mempunyai
pencapaian tertinggi di dalam
latihan asas ketenteraan,
akademik, fizikal dan dalam semua
aspek kepimpinan.

''Sepanjang 52 minggu kursus
latihan tersebut dijalankan, banyak
cabaran yang kami hadapi namun
Alhamdulillah, kami semua
berjaya mengharunginya bersama.
Saya berharap tidak akan
mendukacitakan ABDB dengan
kepercayaan yang telah diberikan,''
ujar beliau.

Leftenan Kolonel (B), Hajah

Wan Shahlimar binti Haji Daimun,
ibu kepada Wan Muhammad
Hijazi menaruh kepercayaan
terhadap anaknya sejak dari
awal lagi.

''Ia mungkin sukar pada
permulaannya tapi saya amat
gembira, beliau tidak patah
semangat dan berjaya
menamatkannya. Penganugerahan
Anugerah Pedang Kehormatan
yang diberikan kepada beliau
memberikan makna yang sangat
besar bagi kami sekeluarga,''
ujarnya.

Manakala, 53242 Pegawai Kadet
Muhammad Ghazali bin Haji
Suhaili yang berkelulusan dalam
bidang Geology dari Universiti
Brunei Darussalam (UBD),
penerima Anugerah Terbaik
Akademik menyatakan rasa
bersyukur atas anugerah tersebut
dan sangat berterima kasih kepada
kedua ibu bapa, jurulatih dan
semua yang terlibat
sepanjang kursus tersebut
dijalankan.

''Ibu bapa saya menekankan
kepentingan ilmu pengetahuan.
Jadi dengan apa yang saya pelajari,
akan dapat saya aplikasikan
dengan pengetahuan saya perolehi
dan seterusnya menyumbangkan
khidmat bakti saya kepada
Angkatan Bersenjata Diraja
Brunei,'' terang beliau.

Sementara Awang Haji Suhaili,
bapa kepada 53242 Pegawai
Kadet Muhammad Ghazali
mengongsikan kegembiraan beliau
yang tidak terhingga atas kejayaan
anak beliau peroleh.

''Sebagai orang tua, kami
sentiasa memberikan dorongan
serta kata-kata semangat kepada
beliau agar tidak mudah putus asa
dan sentiasa memberikan
komitmen yang tinggi di atas
segala apa yang beliau kerjakan.
Alhamdulillah, kami sangat
bersyukur dan gembira di atas
kejayaan beliau,'' kata Awang
Haji Suhaili.

Oleh : Aimi Sani
Foto : Haji Ariffin Mohd. Noor / Morshidi

53240 Pegawai Kadet (Udara) Wan
Muhammad Hijazi bin Haji Yussof
ketika ditemu bual.

53242 Pegawai Kadet Muhammad
Ghazali bin Haji Suhaili.

Siaran Akhbar : Jabatan Bomba dan Penyelamat

Mangsa sesat
ditemui

BANDAR SERI BEGAWAN, Ahad, 26 Januari. - Pusat Gerakan
Jabatan Bomba dan Penyelamat (JBP) menerima panggilan kecemasan
pada Sabtu, 25 Januari, jam 6.55 petang mengenai mencari dan
menyelamat mangsa sesat / hilang di Taman Rekreasi Tasek Lama,
Bukit Sarang Helang.

Balai Bandar Seri Begawan dan Skuad Khas menggunakan dua buah
jentera Bomba dengan seramai 10 anggota Bomba yang diketuai oleh
DSO Haji Md. Yunos dikerahkan ke tempat kejadian.

Satu keluarga yang terdiri daripada dua orang lelaki dan empat
perempuan tersesat semasa mendaki bukit berkenaan. Empat
daripadanya berumur di bawah 10 tahun.

Ahli Bomba bertindak masuk, seterusnya mencari mangsa-mangsa
sesat ke dalam hutan.

Mangsa-mangsa berjaya dijumpai pada 8.08 malam di kawasan Bukit
Sarang Helang dalam jarak 2.5 kilometer dari tempat letak kereta dan
kesemua mereka tidak mendapat sebarang kecederaan.

Pada tahun 2019, JBP menerima sebanyak 21 panggilan kecemasan
melibatkan mencari dan menyelamat mangsa sesat / hilang.

Oleh itu, JBP ingin mengingatkan dan menyarankan orang ramai
memastikan untuk tidak pergi mendaki (hiking) semasa keadaan cuaca
tidak menentu dan semasa keadaan gelap (selepas jam 5.30 petang, ini
adalah kerana waktu mulai gelap pada jam 6.15 petang).

Di samping itu, pastikan untuk tidak membawa anak-anak kecil jauh
ke dalam hutan dan tahu akan keupayaan anak awda; Pastikan untuk
memaklumkan kepergian awda kepada keluarga; dan Pastikan untuk
membawa peralatan seperti lampu suluh (torchlight), wisel dan telefon
juga air.

Jika berlaku sebarang insiden kecemasan, hendaklah berhubung terus
ke Pusat Gerakan JBP, melalui Talian Kecemasan Bomba 995 dan
memberikan maklumat tepat.

1297 Kapten Dr. Syazirah binti Kuan bersama ibu bapa dan keluarga
tercinta.

1298 Kapten Nur Hafizah Yati binti Noorhaizamdin bersama ibu bapa dan
keluarga tersayang.

Oleh : Nooratini Haji Abas
Foto : Ak. Mohd. Aminol Adi Azraie Pg. Haji Nikman

SAMBUTAN sempena Tahun Baharu Cina bukan sahaja diraikan oleh masyarakat kaum Cina, bahkan turut
dikongsi bersama kaum keluarga juga sahabat handai daripada pelbagai kaum.

AHLI Majlis Mesyuarat Negara, Yang
Berhormat Awang Ong Tiong Oh.

ANTARA pengunjung yang menyaksikan pertunjukan Tarian Singa dan
Tarian Naga di Tepikong (Tokong Cina).

DAYANG Pauline Goh. DUA mahasiswi pertukaran ke Universiti Brunei Darussalam, Ieda Tomomi
dan rakannya, Mikako Satomi semasa ditemu bual.

Siaran Akhbar dan Foto : Khairul Salleh

SKIP Hajah Norrahmat binti Sidin (lima, kiri) semasa Penanaman Pokok di sekitar Ibu Pejabat Persatuan Pengakap
Daerah Temburong (PPDT) bersama Ahli-ahli Majlis Daerah PPDT dan Ahli-ahli Pengakap.

Sambut Tahun Baharu Cina
penuh keharmonian

BANDAR SERI BEGAWAN,
Sabtu, 25 Januari. - Sambutan
sempena Tahun Baharu Cina
bukan sahaja diraikan oleh
masyarakat kaum Cina, bahkan
turut dikongsi bersama kaum
keluarga juga sahabat handai
daripada pelbagai kaum dan
lainnya.

Hubungan ini, bukan
sahaja mengeratkan perpaduan
masyarakat di negara ini, tetapi
dapat mengakrabkan silaturahim
dan mengenali di antara satu
sama lain.

Majlis Rumah Terbuka di negara
ini disambut dalam suasana
gembira dan harmoni dengan

pelbagai hidangan kuih-muih
tradisi kaum Cina, seperti Limau
Mandarin juga Kuih Bakul.

Tahun Baharu Cina Tahun 2020
ini merupakan Tahun Tikus, di
mana ia memberikan erti
kehidupan yang sangat baik.

Seperti lazimnya, Pertunjukan
Tarian Singa dan Tarian Naga
di Tepikong (Tokong Cina)
memeriahkan lagi sambutan
itu sebagai hiburan kepada
pengunjung-pengunjung yang
hadir.

Sementara itu, Ahli Majlis
Mesyuarat Negara, Yang
Berhormat Awang Ong Tiong Oh
menyatakan, sambutan ini secara
tidak langsung memberikan
peluang kepada masyarakat di
negara ini untuk sama-sama
mengenali sambil beramah mesra
bersama ahli keluarga dan para
pengunjung lainnya.

Pada masa yang sama, Yang
Berhormat berharap hubungan
baik ini akan berterusan dan
sentiasa terjalin dalam
mengekalkan lagi perpaduan di
negara ini.

"Seperti tahun-tahun
sebelumnya, sambutan kali ini
sangat meriah, walaupun tahun ini
jumlah pengunjung yang hadir
begitu ramai, namun ia sangat
menggembirakan," tambahnya
lagi.

Dua mahasiswi pertukaran ke
Universiti Brunei Darussalam,
Ieda Tomomi dan Mikako
Satomi pula amat teruja dengan

kebudayaan dan tradisi di negara
ini.

Sebagai sebuah negara
Islam tambahnya, perhubungan
masyarakat bukan Islam itu dilihat
sangat baik dan mereka saling

menghormati.
Begitu juga Pauline Goh, beliau

berasa gembira kerana sambutan
ini dapat merapatkan lagi
hubungan kekeluargaan dan
kawan-kawan juga mendekatkan

lagi hubungan yang baik bersama
orang ramai dan kenalan yang
rapat semasa rumah terbuka
berkenaan.

Dengan adanya sambutan ini,
dihasrat akan dapat
mengumpulkan ahli keluarga,
sanak-saudara yang jauh dan dekat
untuk sama-sama meraikan
sambutan tersebut.

PPDT erat silaturahim melalui Program Bedudun

TEMBURONG, Ahad, 26
Januari. - Program Bedudun
bahagian Pengakap Perempuan
baru-baru ini membuat kunjungan
ke Persatuan Pengakap Daerah
Temburong (PPDT).

Rombongan diketuai oleh Skip
Hajah Norrahmat binti Sidin.
Kedatangan Rombongan bahagian
Pengakap Perempuan disambut
oleh Timbalan Pengerusi Majlis
Pengakap Daerah Temburong,
Awang Haji Ayop bin Awang Haji
Jamahat.

Semasa kunjungan rombongan
tersebut, program diselajurkan
dengan Penanaman Pokok di
sekitar Ibu Pejabat PPDT.

Tujuan program diadakan untuk
beramah mesra bersama Ahli-ahli

Majlis Daerah PPDT dan Ahli-ahli
Pengakap, terutamanya Pengakap
Perempuan, di samping
membarigakan Program-program
bahagian Pengakap Perempuan
2020.

Di samping itu, majlis diteruskan
dengan Penyampaian sedikit
Sumbangan Peralatan untuk Ibu
Pejabat PPDT berkenaan.

Turut sama, ADC Pengakap
Perempuan Daerah Brunei dan
Muara, Skip Hajah Sakina binti
Haji Md. Nor; ADC Pengakap
Perempuan Daerah Belait dan
Pemangku Pesuruhjaya Ibu
Pejabat Bahagian Kebajikan
dan Kemasyarakatan, Skip Lt.
Kolonel (B) Haji Ramli bin Abd.
Hadis.

Siaran Akhbar dan Foto :
Pasukan Polis Diraja Brunei

SUSPEK, Md. Nurkhairul Fadzillah
bin Ali Safari, berumur 31 tahun,
warganegara tempatan.

Berita dan Foto : Aimi Sani

IMAM Masjid Jubli Perak Sultan
Haji Hassanal Bolkiah, Kampung
Jangsak, Awang Haji Kamaluddin
bin Haji Rahim semasa
menyampaikan taklimat.

ANTARA yang menghadiri Taklimat Pengurusan Umrah bagi bulan Februari
tahun ini di Dewan Kuliah, Sekolah Sukan, Pulaie.

Curi : Dipenjara 18 bulan

BANDAR SERI BEGAWAN,
Sabtu, 25 Januari. - Sebanyak
dua kes curi berjaya diselesaikan
oleh Balai Polis Berakas,
Pasukan Polis Diraja Brunei
(PPDB) setelah berjaya menahan
seorang suspek dipercaya
terlibat dengan perbuatan curi di
dua kawasan berasingan,
iaitu Sekolah Menengah Sultan
Sharif Ali, Salambigar dan
Universiti Teknologi Brunei,
Rimba.

Menurut siaran akhbar PPDB
pada Rabu, 22 Januari, suspek,
Md. Nurkhairul Fadzillah bin Ali
Safari, berumur 31 tahun,
warganegara tempatan, berdepan
dengan pertuduhan di bawah
Seksyen 403 Kanun Hukuman
Jenayah Penggal 22, iaitu
Pelepasan Harta Secara Tidak
Jujur dan di bawah Seksyen 380
Kanun Hukuman Jenayah
Penggal 22, iaitu Curi Dalam
Bangunan.

Suspek dihadapkan ke
Mahkamah Majistret, Bandar
Seri Begawan, pada 22 Januari
2020 bagi sebutan kes.

Hasil daripada perbicaraan,

pihak mahkamah menjatuhkan
hukuman pemenjaraan ke atas
Md. Nurkhairul Fadzillah
selama 18 bulan, bermula 22
Januari 2020.

PPDB menegaskan dan
menasihatkan kepada orang
ramai agar tidak melakukan
sebarang tindakan melulu
menjurus kepada perbuatan
jenayah.

Undang-undang negara
akan sentiasa ditegakkan
dan dikuatkuasakan bagi
kepentingan ketenteraman dan
keamanan negara.

Dalami kefahaman
mengerjakan umrah

BANDAR SERI BEGAWAN,
Ahad, 26 Januari. - Jauh di lubuk
hati setiap umat Islam terdetik
untuk menanamkan harapan
terutama untuk menjejakkan kaki
ke Tanah Suci bagi menunaikan
ibadat umrah apatah lagi
menunaikan rukun Islam kelima
iaitu menunaikan fardu haji bagi
mereka yang mampu.

Bagi memastikan Ibadah Umrah
akan berjalan dengan lancar dan
sempurna, Titian Travel and Tours
mengadakan Taklimat Pengurusan
Umrah bagi bulan Februari tahun

ini di Dewan Kuliah, Sekolah
Sukan, Pulaie, di sini.

Imam Masjid Jubli Perak Sultan
Haji Hassanal Bolkiah, Kampung
Jangsak, Awang Haji Kamaluddin
bin Haji Rahim dalam taklimatnya
antara lain mengongsikan
mengenai solat-solat sunat,
tatacara umrah serta
perkara-perkara yang harus dijaga
sepanjang keberadaan di sana.

Dalam pada itu, Awang Haji
Kamaluddin juga menyarankan
bakal jemaah untuk merebut
peluang ini dan
mempergunakannya pada setiap
saat dan detik terutama ketika
berada di tanah suci nanti dengan
melakukan ibadah-ibadah yang
wajib mahupun yang sunnah serta
aktiviti-aktiviti yang bermanfaat,
di samping sentiasa menjaga

kesihatan jasmani sepertimana
yang dinasihatkan oleh pihak
perubatan.

Pengurus Titian Travel dan
Tours, Awang Haji Baharuddin bin
Haji Wahsalfelah ketika ditemui
berkata, bagi bulan Februari ini,

seramai 97 jemaah menyertai
Titian Travel and Tours.

Menurutnya, adapun tujuan
taklimat Umrah itu diadakan
adalah untuk memberikan
kefahaman dan pengetahuan
semasa mengerjakan umrah.

Oleh : Aimi Sani
Foto : Aimi Sani, Dk. Nur Hafilah Pg. Osman

PRESIDEN Malam Minggu Pusat
Belia, Dayang Hajah Noor
Monasalieana @ Suzie binti Haji
Mohd. Salleh.

MMPB platform belia
pamer bakat, perniagaan

BANDAR SERI BEGAWAN,
Sabtu, 25 Januari. - Malam
Minggu Pusat Belia (MMPB)
merupakan platform untuk
membantu individu mahupun
perkumpulan belia kreatif untuk
berkembang dan menunjukkan
hasil karya mereka secara
terbuka.

Di sepanjang program MMPB
dilaksanakan bermula bulan
Januari 2019 sehingga genapnya
setahun pada bulan Januari 2020
ini, begitu ramai belia-belia
tempatan telah berani untuk
tampil melihatkan bakat-bakat
mereka yang terpendam.

Industri kreatif sangat menarik,
sangat meluas, daripada kreativiti
dijadikan hobi, dari sana
terhasilnya rasa cinta dan minat
kemudian dijadikan ia suatu
pekerjaan yang mana sedikit
sebanyak menyumbang membantu
ekonomi tanah air sekali gus
dapat membanteras masalah
pengangguran.

Perkara tersebut dikongsikan
oleh Presiden MMPB, Dayang
Hajah Noor Monasaliena @

Suzie binti Haji Mohd. Salleh
(atau lebih mesra dipanggil
Mona) ketika ditemui Pelita
Brunei mengenai MMPB.

Menurut beliau, program
tersebut mendapat sambutan
yang begitu baik dan telah
mendapat sokongan daripada
pengunjung-pengunjung tempatan
mahupun pelancong-pelancong
dari luar negara.

''Dengan adanya sokongan yang
diberikan oleh Kementerian
Kebudayaan, Belia dan Sukan
terciptalah lagi satu platform yang
dihasrat dapat membantu
golongan belia kitani dalam
mengekspresikan serta menerokai
pelbagai bakat diri mereka dalam
industri kreatif yang penuh
bermakna dan signifikan iaitu
MMPB.

Sambutan terhadap MMPB
daripada kalangan belia amat
menggalakkan. Pada ulang tahun
pertama MMPB sahaja jumlah
pengunjung yang datang sekitar
4,000 orang. Belia-belia yang ikut
serta semakin ramai dengan
tambahan idea-idea baharu dan

Operasi Sepadu
banteras jenayah

TUTONG, Sabtu, 25 Januari. -
Satu Operasi Sepadu
Penguatkuasa Undang-Undang
yang terdiri daripada Daerah
Polis Tutong Pasukan Polis
Diraja Brunei (PPDB), Jabatan
Kastam dan Eksais Diraja
(JKED), Jabatan Imigresen dan
Pendaftaran Kebangsaan (JIPK),
Jabatan Keselamatan Dalam
Negeri (JKDN), Bahagian
Penguatkuasa Ugama (BPU)
berserta Jabatan Buruh telah
dijalankan di kawasan Daerah
Tutong, baru-baru ini.

Operasi Sepadu yang dihadiri
seramai 79 pegawai dan ahli itu
diketuai oleh Pegawai Menguasa
Balai Polis Tutong, Penolong
Penguasa Polis Ahmad Faez bin
Haji Mohd Hani dan telah

menyasarkan ke tiga lokasi
bertempat di Kampung Bukit
Sibut, Kampung Bukit Udal dan
Jalan Petani Kampung Pekan
Tutong.

Hasil daripada operasi tersebut
telah menemukan sejumlah 20
paket rokok yang terdiri
daripada pelbagai jenama.
Pemilik ditahan serta barangan
tegahan dirampas untuk
siasatan lanjut oleh pihak
JKED.

Operasi pada malam tersebut
merupakan usaha berterusan
agensi penguat kuasa
undang-undang di Daerah
Tutong dalam sama-sama
membanteras jenayah dan
kegiatan menyalahi
undang-undang.

Siaran Akhbar dan Foto : Pasukan Polis Diraja Brunei

OPERASI tersebut merupakan usaha berterusan agensi penguat kuasa
undang-undang di Daerah Tutong dalam sama-sama membanteras
jenayah dan kegiatan menyalahi undang-undang.

segar,'' ujarnya lagi.
Menyentuh mengenai usaha

yang dilakukan untuk
meningkatkan jumlah kunjungan
orang ramai ke MMPB, Dayang
Hajah Noor Monasaliena
menjelaskan, pelbagai usaha telah
dilakukan antaranya adalah
dengan membuat promosi melalui
media elektronik dan cetak serta
penggunaan Facebook, Instagram
dan WhatsApp. Dengan cara ini
orang ramai akan tahu kegiatan
dan aktiviti MMPB selain
dapat mengetahui apakah bentuk
pengisian di setiap acara.

Manakala menyentuh mengenai
dengan perancangan masa depan
pula, MMPB berharap agar para
belia akan memanfaatkan peluang
yang sangat berharga ini. Segala
perancangan dan inisiatif telah pun
dilaksanakan, jika dimanfaatkan
sepenuhnya dan tidak disia-siakan,
acara ini akan berupaya menarik
pelancong luar, memberikan
peluang pekerjaan dan berupaya
untuk menjana ekonomi negara
walaupun sedikit.

MMPB akan melaratkan
kegiatan ini bukan hanya tertumpu
di Pusat Belia dan Dermaga Diraja
bahkan tahun 2020 ini akan
dilaratkan di Stadium Negara
Hassanal Bolkiah dan juga
daerah-daerah lain bermula
dengan Daerah Temburong yang
diadakan pada 25 Januari
bertempat di Bangunan Kompleks
Utama Bumiputera Pekan Bangar.

Sehubungan itu, beliau menyeru
agar sama-samalah kita
memastikan agar acara akan
dilaksanakan dengan jayanya
berpandukan kepada landasan
konsep Melayu Islam Beraja.

Terdahulu, beliau turut
mengongsikan bahawa MMPB
juga merupakan salah satu
platform bagi penggiat seni tanah
air untuk terus mengembangkan
bakat dan karya mereka. Sebagai
contoh penyanyi-penyanyi
tempatan baik yang baharu
mahupun yang sudah lama berada

ANTARA suasana Malam Minggu Pusat Belia (MMPB) yang diadakan di Pusat Belia, Bandar Seri Begawan (atas sekali
dan atas).

di arena muzik berpeluang untuk
menghiburkan orang ramai.

Mereka juga turut berkongsi
pengeluaran single terbaharu dan
menceritakan proses pembikinan
dan di mana boleh mendapatkan
lagu-lagu tersebut. Begitu juga
bagi industri perfileman, mereka
akan menayangkan filem keluaran
tempatan dan akan turut berkongsi
pengalaman bagaimana sesebuah
filem itu di hasilkan.

Selain itu, MMPB turut
mendapat sambutan yang baik
daripada kalangan vendor-vendor,
lebih memfokuskan kepada
belia-belia yang baharu berjinak di
dalam perniagaan ataupun 'Home
Based Business'. Di sini mereka
dapat mempelajari bagaimana
tatacara melayan pelanggan, cara
menarik minat pelanggan untuk
membeli produk mereka dan di
sini, kami dapat melihat
kesungguhan mereka dalam
menjalankan perniagaan.

''Marilah kita sama-sama
memupuk potensi golongan belia
dalam industri kreatif, sama-sama
support local. Jangan hanya tahu

menyatakan perkataan support
dengan semudahnya. Marilah kita
sama-sama membuktikan platform
ini berhasil kerana kalau bukan kita
siapa lagi?,'' terangnya mengakhiri
temu bual.

Penyerahan kutipan sumbangan
mangsa kebakaran

BANDAR SERI BEGAWAN,
Sabtu, 25 Januari. - Badan
Sukarelawan Belia Da'ie dengan
kerjasama Program Keugamaan
Belia, Pusat Da'wah Islamiah
mengadakan acara Penyerahan
Sumbangan Mangsa Kebakaran
Kampung Pengiran Bendahara
Lama secara serentak yang

berlangsung di Pusat Penempatan
Sementara Sungai Akar di bawah
kawalan Jabatan Pembangunan
Masyarakat dan Kampung
Pengiran Bendahara Lama.

Badan Sukarelawan Belia Da'ie
dengan kerjasama Program
Keugamaan Belia telah
mengadakan kutipan sumbangan

tersebut bagi membantu mangsa
kebakaran di Kampung Pengiran
Bendahara Lama.

Program yang dinamakan
'Bersatu Kita Membantu' itu
diadakan selama dua hari bermula
pada 17 Januari hingga 18 Januari
2020. Kutipan sumbangan yang
berlangsung selama dua hari itu
diadakan di kawasan Lobi,
Bangunan Darul Huda, Pusat
Da'wah Islamiah, Kementerian
Hal Ehwal Ugama.

Kutipan sumbangan tersebut
telah mendapat sambutan yang
amat menggalakkan daripada
orang ramai. Antara sumbangan
yang telah diterima adalah seperti
beras, gula, minyak masak,
minuman kordial, susu manis
dan sebagainya. Kemudian, hasil
kutipan diserahkan sama rata
kepada lapan buah keluarga
mangsa kebakaran di Pusat
Penempatan Sementara Sungai
Akar dan empat buah keluarga

mangsa kebakaran di Kampung
Pengiran Bendahara Lama.

Acara penyerahan sumbangan
tersebut diketuai oleh Ketua
Urusetia Program Keugamaan
Belia, Dayang Hajah Siti Rahmah
binti Haji Julaihi dan Pengerusi
Belia Da'ie, Awang Mohamad
Fikri Fathuddin bin Assokan
berserta Pegawai Kakitangan
Program Keugamaan Belia dan
Ahli-ahli Jawatankuasa Belia
Da'ie.

Siaran Akhbar dan Foto : Kementerian Hal Ehwal Ugama

BADAN Sukarelawan Belia Da'ie dengan kerjasama Program Keugamaan Belia mengadakan kutipan sumbangan bagi membantu mangsa kebakaran di Kampung Pengiran Bendahara Lama, di mana
acara Penyerahan Sumbangan Mangsa Kebakaran Kampung Pengiran Bendahara Lama diadakan secara serentak di Pusat Penempatan Sementara Sungai Akar di bawah kawalan Jabatan
Pembangunan Masyarakat dan Kampung Pengiran Bendahara Lama. (kiri dan kanan).

Ahli baharu PPNBD kenali cara berpengakap

GADONG, Ahad, 26 Januari. -
Lebih 50 orang Ahli Persekutuan
Pengakap Negara Brunei
Darussalam (PPNBD) menerima
sijil, masing-masing pada Majlis
Penutup Perkhemahan Pengakap
Generasi Gemilang yang diadakan
di Tapak Perkhemahan PPNBD, di
sini.

Ahli-ahli pengakap dari Sekolah
Menengah Sayyidina Abu Bakar,
Sekolah Menengah Berakas dan
Maktab Sultan Omar 'Ali
Saifuddien (Pengakap Udara)

menyertai perkhemahan
berkenaan, berlangsung selama
tiga hari dua malam, bermula 24
Januari lalu.

Perkhemahan anjuran Persatuan
Pengakap Daerah Brunei dan
Muara tersebut merupakan inisiatif
pengenalan mengenai cara-cara
berpengakap kepada ahli-ahli
baharu, di samping mengeratkan
hubungan silaturahim dalam
kalangan peserta.

Antara aktiviti yang dijalankan
sepanjang perkhemahan adalah

pengenalan mengenai ilmu
pengakap, termasuk kesetiaan,
ikatan, pemasangan khemah juga
aktiviti penjelajahan dan
pengembaraan.

Hadir selaku tetamu kehormat,
seterusnya menyampaikan sijil dan
lencana kepada para peserta
pengakap 1st ASEAN Seaboree,
Pemangku Pesuruhjaya Pengakap
Daerah Brunei dan Muara, Awang
Haji Paez bin Haji Piluk.

1st ASEAN Seaboree diadakan
pada 6 hingga 9 Disember 2019, di
tapak Perkhemahan Pengakap
Sarimbun, Singapura.

Sementara itu, Ketua
Perkhemahan Pengakap Generasi
Gemilang, Dayang Aimi Syazwani
binti Abdul Samad menyampaikan
sijil kepada para peserta
perkhemahan.

Salah seorang peserta semasa di
temu bual, Dayang Nur Amal
Syahirah Azmira binti Haji Siasgar
berkata, perkhemahan tersebut
banyak memberikan pengalaman
baharu kepada beliau, walaupun
pernah menyertai perkhemahan
sebanyak lebih lima kali, namun
perkhemahan kali ini agak berbeza
kerana hampir semua peserta
membabitkan Pengakap Junior.

Sementara peserta
perkhemahan, Dayang Amal
Rasyidah binti Kamaludin tersebut
turut menjelaskan, beliau berasa
gembira kerana dapat meluangkan
masa bersama ahli-ahli pengakap
lain melalui aktiviti yang diadakan
dan aktiviti paling menarik
sepanjang acara ini adalah malam
kebudayaan, di mana peserta
menyanyikan lagu-lagu sekolah
dan pengakap.

Berita dan Foto : Marlinawaty Hussin

PEMANGKU Pesuruhjaya Pengakap Daerah Brunei dan Muara, Awang Haji
Paez bin Haji Piluk (kiri) semasa hadir selaku tetamu kehormat, seterusnya
menyampaikan Sijil dan Lencana kepada para peserta Pengakap 1st ASEAN
Seaboree.

KETUA Perkhemahan Pengakap Generasi Gemilang, Dayang Aimi Syazwani
binti Abdul Samad menyampaikan sijil kepada para peserta perkhemahan.

DAYANG Nur Amal Syahirah Azmira binti Haji Siasgar (kiri) dan Dayang Amal
Rasyidah binti Kamaludin (kanan) ketika ditemu bual.

Siaran Akhbar dan Foto : Pasukan Polis Diraja Brunei

Kenali UBD, 8 - 9 Februari,
BRIDEX

BANDAR SERI BEGAWAN,
Sabtu, 25 Januari. - Para pelajar
dan ibu bapa / penjaga akan
berpeluang mengetahui lebih
lanjut mengenai pendidikan di
Universiti Brunei Darussalam
(UBD) melalui Ekspo Pengajian
Tinggi 2020 yang akan
berlangsung di Pusat Persidangan
Antarabangsa BRIDEX, bermula
pada 8 hingga 9 Februari 2020.

Dibukakan kepada orang ramai,
bermula dari jam 9.00 pagi hingga
5.00 petang, ekspo selama dua hari,
anjuran Kementerian Pendidikan
itu bertujuan untuk mengalu-
alukan pelajar yang ingin
mengetahui langkah-langkah awal
untuk menyertai pendidikan lebih
tinggi dan pencari pekerja yang
ingin memperoleh kemahiran
baharu.

Ekspo Pendidikan Tinggi

menyatukan beberapa institusi
pendidikan pasca-menengah dan
tinggi, baik dalam sektor swasta
mahupun kerajaan di bawah satu
bumbung.

Para pengunjung juga boleh
mendapatkan maklumat yang lebih
lengkap mengenai landskap
pendidikan tinggi di negara ini
sambil menjangkau peluang untuk
pendidikan seumur hidup yang ada
di Negara Brunei Darussalam.

Para pengunjung boleh
mengetahui lebih lanjut mengenai
program yang terdapat di UBD,
terutama program Sarjana Muda,
di samping keperluan kemasukan
juga pengajian siswazah dan
pilihan pembelajaran sepanjang
hayat.

Ijazah Sarjana Muda GenNEXT
UBD adalah pendekatan
berpusatkan pelajar kepada

pendidikan, meletakkan asas untuk
pembelajaran sepanjang hayat.

Pendekatan pelbagai disiplin ini
melengkapkan pelajar dengan
kemahiran penting dalam
pemikiran kritis, pertimbangan,
komunikasi, analisis kuantitatif
dan dengan perspektif nasional dan
global.

Tiga prinsip yang tertanam
dalam semua modul GenNEXT
ialah keusahawanan, kepimpinan
dan inovasi, dan kesedaran alam
sekitar.

Kurikulum GenNEXT direka
untuk meningkatkan pengetahuan
dan kecekapan pelajar dalam
bidang disiplin khusus dan
pengetahuan luas di luar disiplin
utama mereka, dan memberikan
pelajar fleksibiliti dalam pilihan
kerjaya.

UBD mencapai kedudukan QS
Ke-298 di dunia, Ke-86 di Asia,
dan Ke-35 di dunia untuk
Universiti di bawah 50 Tahun
dan mendapat pengiktirafan
antarabangsa sebagai universiti
pengajaran dan kecemerlangan
penyelidikan.

Tahun lepas, UBD memasuki
Kedudukan Universiti Peringkat
Tinggi (THE) untuk kali pertama
dengan kedudukan global di
kedudukan 401 hingga 500.

UBD turut mengadakan Hari
Terbuka pada hari yang sama di
Student Centre, UBD untuk
memberikan peluang kepada
para pengunjung mendapatkan
pengalaman dalam kehidupan di
universiti.

Para pengunjung boleh melihat
kehidupan pelajar di universiti
melalui lawatan kampus yang
dijadualkan.

Untuk maklumat terkini
mengenai UBD OPEN HAY,
ikuti @ubdbuzz di Facebook,
Instagram dan Twitter.

Siaran Akhbar dan Foto : Universiti Brunei Darussalam

PARA pelajar dan ibu bapa / penjaga akan berpeluang mengetahui lebih lanjut
mengenai pendidikan di Universiti Brunei Darussalam (UBD) melalui
Ekspo Pengajian Tinggi 2020, di Pusat Persidangan Antarabangsa BRIDEX,
pada 8 hingga 9 Februari 2020, dari jam 9.00 pagi hingga 5.00 petang.

Pengisian Hari
Kanser Sedunia

2020
Siaran Akhbar : Pusat Promosi Kesihatan

BANDAR SERI BEGAWAN, Sabtu, 25 Januari. - Hari Kanser
Sedunia yang disambut pada 4 Februari setiap tahun, merupakan
satu inisiatif penyatuan global yang diketuai oleh Union for
International Cancer Control (UICC).

Ia merupakan satu landasan yang ideal untuk meningkatkan
kesedaran dan pendidikan orang ramai mengenai penyakit kanser
dan pada masa yang sama, membantu tindakan bersama secara
peribadi dan juga kerajaan untuk bekerjasama memperjuangkan
pilihan dan strategi pencegahan untuk semua, supaya kita
mempunyai peluang yang terbaik bagi pencegahan awal dan
mengurangkan risiko-risiko penyakit kanser.

Tema Hari Kanser Sedunia pada tahun ini hingga tahun 2021
adalah 'Saya Adalah dan Saya Akan' (I Am and I Will). Kempen
tiga tahun ini menyeru orang ramai dan komitmen mereka untuk
bertindak secara positif dan untuk sama-sama mengurangkan
satu pertiga jumlah kematian pramatang daripada penyakit kanser
dan penyakit tidak berjangkit menjelang 2030.

Dalam menyokong Sambutan Hari Kanser Sedunia pada
tahun ini, Pusat Promosi Kesihatan, Kementerian Kesihatan akan
terus bekerjasama dengan Pusat Pakar Pantai Jerudong (PJSC),
Persatuan Majlis Kesejahteraan Masyarakat (MKM), Brunei
Breast Cancer Support Group (BCSG) dan Yayasan Kanser
Kanak-Kanak (YASKA), Negara Brunei Darussalam untuk
mengadakan Sambutan Hari Kanser Sedunia 2020.

Beberapa acara telah dirancang bagi sambutan tersebut,
di mana salah satunya adalah acara Walk, Run & Cycle yang
akan diadakan pada Ahad, 9 Februari 2020 bersamaan dengan
15 Jamadilakhir 1441 Hijrah di Taman Haji Sir Muda Omar
'Ali Saifuddien, Bandar Seri Begawan semasa Program Bandarku
Ceria.

Acara Walk, Run & Cycle ini dibukakan kepada orang ramai
dan terbahagi kepada tiga kategori utama iaitu; Kategori Berjalan
Kaki (Fun Walk) Sejauh 1.5Km dan 3Km; Kategori Berbasikal
(Fun Cycle) Sejauh 10Km dan Kategori Pertandingan Berlari
(Competitve Run) Sejauh 11Km.

Bayaran pendaftaran bagi Kategori Berjalan Kaki (1.5Km) - Khas
bagi pesakit survivor kanser (tidak dibukakan kepada orang
awam); Kategori Berjalan Kaki (3Km) - BND22; Kategori
Berbasikal (10Km) - BND25; Kategori Pertandingan Berlari
(11Km, Lelaki) - BND25; Kategori Pertandingan Berlari
(11Km, Perempuan) - BND25.

Bagi setiap pendaftaran, peserta akan diberikan sehelai baju,
bib, buku, rantai kunci, tote bag dan pingat (setelah tamat)
sempena Hari Kanser Sedunia 2020. Hadiah berupa wang tunai
akan diberikan kepada pemenang-pemenang yang menyertai
Kategori Pertandingan Berlari (Lelaki dan Perempuan) bagi
tempat pertama, kedua dan ketiga sahaja.

Pendaftaran bagi Acara Walk, Run & Cycle sudah mula
dibukakan pada hari Isnin, 30 Disember 2019 sehingga
30 Januari 2020 ini di laman sesawang Syarikat AEWON
http://www.aewon.com/exclusives-store/.

Pada Acara Walk, Run & Cycle itu nanti, beberapa aktiviti juga
telah dirancang bagi memeriahkan lagi acara tersebut termasuk
senamrobik beramai-ramai yang dijalankan secara berjadual,
cabutan bertuah, pameran kesihatan dan sebagainya.

Selain dari Acara Walk, Run & Cycle, beberapa acara lain juga
dirancang untuk dijalankan sempena Sambutan Hari Kanser
Sedunia pada tahun ini termasuklah forum dalam talian untuk orang
ramai mengajukan soalan-soalan yang berkaitan dengan kanser
amnya.

Tujuan forum dalam talian ini adalah untuk meningkatkan
pengetahuan dan literasi kesihatan orang ramai mengenai kanser,
langkah-langkah pencegahan, mengenal pasti risiko dan tanda-
tanda awal penyakit kanser melalui pembarigaan pemeriksaan /
saringan kanser serta modal rawatan kanser yang disediakan
di negara ini amnya. (Maklumat lanjut mengenainya akan
dimaklumkan kemudian).

Untuk maklumat lanjut mengenai Acara Walk, Run & Cycle,
orang ramai boleh menghubungi talian +673 8877989 atau
+673 2385800 sambungan 243, atau ikuti @pjscbrunei,
@hpcbrunei di Instagram dan Facebook bagi maklumat terkini.

Patuhi peraturan ditetapkan
PANAGA, Sabtu, 25 Januari. -
Seramai enam orang pemandu
diambil tindakan kompaun
polis atas beberapa kesalahan
melibatkan Akta Lalulintas.

Menurut siaran akhbar Pasukan
Polis Diraja Brunei (PPDB) pada
Khamis, 23 Januari, Lesen
memandu mansuh, kenderaan
tidak dalam keadaan baik, cukai
jalan mansuh dan memasang
pelekat plastik filem di
cermin kenderaan merupakan
kesalahan-kesalahan yang
ditemukan hasil daripada dua
sekatan jalan raya yang kendalikan
oleh keanggotaan Balai Polis
Panaga, PPDB di kawasan Jalan
Tengah Panaga Seria pada 22
dan 23 Januari 2020.

Di samping itu, pihak polis juga
mengeluarkan Surat Peringatan
kepada beberapa pemandu
kenderaan atas kesalahan plat
lampu kenderaan tidak bernyala,
hon tidak berfungsi dan beberapa
kesalahan lain.

PPDB di kesempatan ini,
sentiasa menjalankan operasi
sepertinya dalam meningkatkan

kesedaran dan mengingatkan
orang ramai akan pentingnya
menjaga keselamatan diri juga
para penumpang sewaktu
memandu di atas jalan raya.

Penekanan turut diterapkan
bagi mendidik para pemandu

untuk sentiasa mematuhi
peraturan-peraturan yang
ditetapkan di negara ini juga
memastikan kenderaan yang
dipandu menurut spesifikasi
dibenarkan oleh pihak-pihak
berwajib.

OPERASI meningkatkan kesedaran
dan mengingatkan orang ramai akan
pentingnya menjaga keselamatan
diri juga para penumpang sewaktu
memandu di atas jalan raya (kiri dan
atas, kiri).

Kepentingan membaca kepada
ibu mengandung

BANDAR SERI BEGAWAN,
Sabtu, 25 Januari. - Program
Literasi Awal dihasrat untuk
menerapkan budaya membaca

kepada golongan kanak-kanak dan
institusi keluarga serta mendukung
Wawasan Brunei 2035.

Sehubungan itu, Perpustakaan

Dewan Bahasa dan Pustaka (DBP),
telah mengadakan Ceramah
Literasi Awal bagi ibu-ibu
mengandung yang akan
melahirkan anak pada bulan
Februari. Ceramah tersebut
merupakan salah satu pengisian
program Literasi Awal yang

diadakan setiap tahun yang
diungkayahkan dan dikendalikan
oleh bahagian perpustakaan DBP,
Kementerian Kebudayaan, Belia
dan Sukan.

Acara berlangsung di Ruang
Perkhidmatan Kanak-Kanak,
Tingkat 1, Perpustakaan DBP,
Bandar Seri Begawan.

Ceramah ini bertujuan untuk
memberikan kesedaran memupuk
dan meningkatkan budaya
membaca bagi ibu-ibu
mengandung dan ibu bapa tentang
kepentingan membaca sejak
kanak-kanak tersebut di dalam
perut.

Peserta-peserta Literasi Awal
berpeluang mendengarkan

ceramah yang disampaikan
oleh Pegawai Pembangunan
Masyarakat, Jabatan
Pembangunan Masyarakat,
Kementerian Kebudayaan, Belia
dan Sukan, Dayang Noor Hidayah
binti Haji Othman dalam tajuk
Ceramah 'Reading to Facilitate
Communication'.

'Importance of Early Childhood
Reading in Child Development'
pula telah disampaikan oleh
Pengasas Singlemamaspeaks.bn,
Dayang Sarina binti Hasnal,
manakala Dayang Siti Nabilah
binti Haji Taif yang merupakan
Pengasas Milkingatease.bn telah
menyampaikan Ceramah bertajuk
'Benefits of Breastfeeding'.

Kaji selidik juga diambil untuk
mengetahui maklum balas peserta
mengenai ceramah yang diberikan.
Rata-rata memberikan respons
yang positif lebih-lebih
lagi mengenai penyusuan
selepas bersalin amat berguna
kepada ibu-ibu mengandung.
Penyampaian cenderamata dan
sijil kepada penceramah
disempurnakan oleh Ketua
Perpustakaan DBP, Dayang Emi
Suryaney binti Haji Hipny.

Siaran Akhbar dan Foto : Dewan Bahasa dan Pustaka

PARA peserta dan penceramah
Ceramah Literasi Awal bagi ibu-ibu
mengandung yang akan melahirkan
anak pada bulan Februari ketika
bergambar ramai bersama Ketua
Perpustakaan DBP.

Perkasa keupayaan belia

BANDAR SERI BEGAWAN,
Sabtu, 25 Januari. - Kempen Amal
The Coffee with a Cause, yang
dilancarkan bersama dengan Mr.
Brown Coffee dan UnikLearn,
telah berjaya diselenggarakan
dengan Majlis Penyampaian
Cek pada 22 Januari 2020 lalu
di Pejabat Aiking Trading
Company Sdn Bhd.

Sebanyak BND8,200
didermakan kepada An-Nur
Harapan Sdn. Bhd. daripada
Aiking Trading Company Sdn.
Bhd. sebagai sokongan mereka
untuk memperkasa keupayaan
belia yang pelbagai, khususnya
di Negara Brunei Darussalam
melalui Program UnikLearn.

Dengan melancarkan beberapa
acara 'Pop-Up' dan memuat naik
dalam platform media sosial,

jenama kopi yang terkenal di
Negara Brunei Darussalam, Mr
Brown Coffee telah berjaya

mendapat dana bantuan sekali gus
mewujudkan kesedaran bagi
program di bawah UnikLearn,
latihan vokasional dan beberapa
program latihan yang
dibangunkan oleh An-Nur

Harapan.
Kempen The Coffee with a

Cause ini telah mendapat
sambutan yang menggalakkan dan
tin edisi khas telah dijual selama
tiga bulan di beberapa buah pasar

raya terbesar, kedai runcit
dan acara-acara 'Pop Up' yang
diadakan oleh pelatih dari
UnikLearn.

''Kami sangat berbesar hati dan
gembira atas kerjasama dengan
An-Nur Harapan malah dalam
masa yang sama, kami dapat
membantu mewujudkan dana serta
sama-sama memupuk kesedaran
untuk UnikLearn. Kami tidak
sabar untuk mencipta lebih banyak
peluang untuk kembali berbakti
kepada komuniti melalui kopi
pilihan ramai penduduk tempatan,
Mr. Brown,'' kata Pengurus Besar
Aiking Trading Company Sdn.
Bhd., Sun Yeo.

Inisiatif kempen ini dimulakan
di beberapa buah kedai di seluruh
negara sejak bulan November
2019. An-Nur Harapan Sdn. Bhd.
dan Aiking Trading Sdn. Bhd.,
pengedar tunggal Mr.Brown di
Negara Brunei Darussalam telah
melancarkan kerjasama mereka
semasa Konvensyen Kopi oleh Big
BWN pada 20 Oktober 2019 lalu.

Siaran Akhbar dan Foto : An-Nur Harapan Sdn. Bhd.

MAJLIS Penyampaian Cek sebanyak BND8,200 yang didermakan kepada An-Nur Harapan Sdn. Bhd. daripada Aiking Trading Company Sdn. Bhd. sebagai
sokongan mereka untuk memperkasa keupayaan belia yang pelbagai, khususnya di Negara Brunei Darussalam melalui Program UnikLearn di Pejabat Aiking
Trading Company Sdn. Bhd.

KEMPEN ini sebagai sokongan untuk memperkasa keupayaan belia
yang pelbagai khususnya di Negara Brunei Darussalam melalui Program
UnikLearn (kiri dan atas).

JABATAN ALAM SEKITAR, TAMAN DAN REKREASI
KEMENTERIAN PEMBANGUNAN

JABATAN UKUR
KEMENTERIAN
PEMBANGUNAN

JABATAN UKUR
KEMENTERIAN
PEMBANGUNAN

KEMENTERIAN HAL EHWAL UGAMA

KEMENTERIAN HAL EHWAL UGAMA KEMENTERIAN HAL EHWAL UGAMA

JABATAN KAJICUACA BRUNEI DARUSSALAM
KEMENTERIAN PENGANGKUTAN

DAN INFOKOMUNIKASI

JABATAN KAJICUACA BRUNEI DARUSSALAM
KEMENTERIAN PENGANGKUTAN

DAN INFOKOMUNIKASI

KEMENTERIAN HAL EHWAL LUAR NEGERI

JABATAN PERTUBUHAN-PERTUBUHAN ANTARABANGSA
KEMENTERIAN HAL EHWAL LUAR NEGERI DAN PERDAGANGAN

1. JAWATAN KOSONG DI
ORGANISATION FOR THE PROHIBITION

OF CHEMICAL WEAPONS (OPCW)
THE HEAGUE, THE NETHERLANDS

JABATAN KERJA RAYA
KEMENTERIAN PEMBANGUNAN

DIBUKAKAN KEPADA
'ARCHITECT CONSULTANCY'
YANG BERDAFTAR DENGAN

KEMENTERIAN PEMBANGUNAN
DI DALAM KELAS : -

KATEGORI : -

TARIKH AKHIR MENGAMBIL
DOKUMEN TAWARAN PADA :

28 JANUARI 2020 (SELASA)

TARIKH TUTUP TAWARAN PADA :
4 FEBRUARI 2020 (SELASA)

BILANGAN :
JKR / RFQ / DOD / 07 / 2019

NAMA PROJEK :
REQUEST FOR QUOTATION (RFQ)

ARCHITECT CONSULTANCY
SERVICES FOR THE PROPOSED

KAMPUS BARU KOLEJ UNIVERSITI
PERGURUAN UGAMA

SERI BEGAWAN,
KAMPUNG LIMAU MANIS

YURAN TAWARAN : BND100.00
(TIDAK DIKEMBALIKAN)

DIBUKAKAN KEPADA 'QUANTITY
SURVEYING CONSULTANCY' YANG

BERDAFTAR DENGAN
KEMENTERIAN PEMBANGUNAN

DI DALAM KELAS : -
KATEGORI : -

TARIKH AKHIR MENGAMBIL
DOKUMEN TAWARAN PADA :

28 JANUARI 2020 (SELASA)

TARIKH TUTUP TAWARAN PADA :
4 FEBRUARI 2020 (SELASA)

NAMA PROJEK :
REQUEST FOR QUOTATION (RFQ)

QUANTITY SURVEYING
CONSULTANCY SERVICES FOR THE
PROPOSED KAMPUS BARU KOLEJ
UNIVERSITI PERGURUAN UGAMA

SERI BEGAWAN,
KAMPUNG LIMAU MANIS

YURAN TAWARAN : BND100.00
(TIDAK DIKEMBALIKAN)

DIBUKAKAN KEPADA 'CIVIL AND
STRUCTURAL ENGINEERING

CONSULTANCY' YANG
BERDAFTAR DENGAN

KEMENTERIAN PEMBANGUNAN
DI DALAM KELAS : -

KATEGORI : -

TARIKH AKHIR MENGAMBIL
DOKUMEN TAWARAN PADA :

28 JANUARI 2020 (SELASA)

TARIKH TUTUP TAWARAN PADA :
4 FEBRUARI 2020 (SELASA)

�������� .

NAMA PROJEK :
REQUEST FOR QUOTATION (RFQ)

CIVIL AND STRUCTURAL
ENGINEERING CONSULTANCY
SERVICES FOR THE PROPOSED

KAMPUS BARU KOLEJ UNIVERSITI
PERGURUAN UGAMA

SERI BEGAWAN,
KAMPUNG LIMAU MANIS

YURAN TAWARAN : BND100.00
(TIDAK DIKEMBALIKAN)

DIBUKAKAN KEPADA
'MECHANICAL AND ELECTRICAL

CONSULTANCY' YANG
BERDAFTAR DENGAN

KEMENTERIAN PEMBANGUNAN
DI DALAM KELAS : -

KATEGORI : -

TARIKH AKHIR MENGAMBIL
DOKUMEN TAWARAN PADA :

28 JANUARI 2020 (SELASA)

TARIKH TUTUP TAWARAN PADA :
4 FEBRUARI 2020 (SELASA)

NAMA PROJEK :
REQUEST FOR QUOTATION (RFQ)
MECHANICAL AND ELECTRICAL
ENGINEERING CONSULTANCY
SERVICES FOR THE PROPOSED

KAMPUS BARU
KOLEJ UNIVERSITI PERGURUAN

UGAMA SERI BEGAWAN,
KAMPUNG LIMAU MANIS

YURAN TAWARAN : BND100.00
(TIDAK DIKEMBALIKAN)

JABATAN KERJA RAYA
KEMENTERIAN PEMBANGUNAN

DIBUKAKAN KEPADA
PEMBORONG-PEMBORONG

YANG BERDAFTAR DI DALAM
KELAS : II & II SAHAJA

KATEGORI : [B01 SAHAJA
- KOD BAHARU]

TARIKH AKHIR MENGAMBIL
DOKUMEN TAWARAN PADA :

4 FEBRUARI 2020 (SELASA)

TARIKH TUTUP TAWARAN PADA :
18 FEBRUARI 2020 (SELASA)

TIDAK LEWAT DARI
JAM 2.00 PETANG

BILANGAN :
JKR / DTS / 03 / CQS / 2020 - T/II

NAMA PROJEK :
PEMBINAAN RUMAH BANTUAN

BAGI ORANG-ORANG SUSAH
BERNAMA MARIA BINTI YUSOF,

K.P : 01-089813 (K), NO. 6, SIMPANG
1159, KG. PENGKALAN BATU,

DAERAH BRUNEI MUARA,
NEGARA BRUNEI DARUSSALAM

NO. PROJEK :
JKR / DTS / DEPT / 14 / 2017

YURAN TAWARAN :
BND10.00 (TIDAK DIKEMBALIKAN)

E - DOKUMEN :
TIDAK ADA

JABATAN PERTANIAN DAN AGRIMAKANAN
KEMENTERIAN SUMBER-SUMBER UTAMA DAN PELANCONGAN

JABATAN KERJA RAYA
KEMENTERIAN PEMBANGUNAN

DIBUKAKAN KEPADA
PEMBORONG-PEMBORONG
YANG BERDAFTAR DENGAN

KEMENTERIAN PEMBANGUNAN
DI DALAM KELAS : III & IV SAHAJA

KATEGORI : KA01 & P05 SAHAJA

TARIKH AKHIR MENGAMBIL
DOKUMEN TAWARAN PADA :

SELASA, 4 FEBRUARI 2020

TARIKH TUTUP TAWARAN PADA :
SELASA, 18 FEBRUARI 2020

TIDAK LEWAT DARI
JAM 2.00 PETANG

BILANGAN TAWARAN :
JKR / DWS / 001 / 2020

NAMA PROJEK :
KONTREK PENGGAL BAGI KERJA

PEMELIHARA INSTRUMENT
DI LOJI RAWATAN AIR DAERAH
BRUNEI-MUARA, TUTONG DAN

TEMBURONG (2020 - 2023)

YURAN TAWARAN :
BND100.00

(TIDAK DIKEMBALIKAN)

PEMBERITAHUAN TAWARAN

JABATAN KERJA RAYA

KEMENTERIAN PEMBANGUNAN

JABATAN KAJICUACA BRUNEI DARUSSALAM
KEMENTERIAN PENGANGKUTAN

DAN INFOKOMUNIKASI

JABATAN DAERAH BELAIT
KEMENTERIAN HAL EHWAL DALAM NEGERI

OUTWARD BOUND BRUNEI DARUSSALAM (OBBD)
KEMENTERIAN KEBUDAYAAN, BELIA DAN SUKAN

JABATAN KAJICUACA BRUNEI DARUSSALAM
KEMENTERIAN PENGANGKUTAN

DAN INFOKOMUNIKASI

BILANGAN SEBUT HARGA :
KKBS / OBBD / F-004 (02-2020-2022)

KONTRAK PENGGAL (2) TAHUN
(2020-2022) BAGI PENYEDIAAN DAN

PENYAJIAN MAKAN / MINUM
(CATERING) UNTUK PEGAWAI,

KAKITANGAN DAN PESERTA YANG
MENGIKUTI PELBAGAI PROGRAM

OUTWARD BOUND BRUNEI
DARUSSALAM (OBBD)

KEMENTERIAN KEBUDAYAAN,
BELIA DAN SUKAN

Tarikh Akhir Mengambil Borang :
28 Januari 2020 (Selasa)

Tarikh Tutup Sebut Harga :
30 Januari 2020, jam 2.00 Petang

(Khamis)

DIBUKAKAN KEPADA
PEMBORONG-PEMBORONG

YANG BERDAFTAR
DI DALAM KELAS : II & III SAHAJA

KATEGORI : [KA01]

TARIKH MENGAMBIL DOKUMEN
TAWARAN PADA :

22 JANUARI 2020 (RABU)

TARIKH AKHIR MENGAMBIL
DOKUMEN TAWARAN PADA :

11 FEBRUARI 2020 (SELASA)
JAM 3.30 PETANG

TARIKH TUTUP TAWARAN PADA :
18 FEBRUARI 2020 (SELASA)

JAM 2.00 PETANG

1. BILANGAN :
JKR / DOR / SRM 01 / 2020

NAMA PROJEK :
KERJA-KERJA PEMASANGAN

''THERMOPLASTIC ROAD
LANE MARKING''

DI LEBUHRAYA-DI LEBUHRAYA,
NEGARA BRUNEI DARUSSALAM

YURAN TAWARAN :
BND30.00 (TIDAK DIKEMBALIKAN)

E - DOKUMEN :
TIDAK ADA

DIBUKAKAN KEPADA
PEMBORONG-PEMBORONG

YANG BERDAFTAR
DI DALAM KELAS : V & VI SAHAJA

KATEGORI : [KA01]

TARIKH MENGAMBIL DOKUMEN
TAWARAN PADA :

29 JANUARI 2020 (RABU)

TARIKH AKHIR MENGAMBIL
DOKUMEN TAWARAN PADA :

18 FEBRUARI 2020 (SELASA)
JAM 3.30 PETANG

TARIKH TUTUP TAWARAN PADA :
25 FEBRUARI 2020 (SELASA)

JAM 2.00 PETANG

2. BILANGAN :
JKR / DOR / SRM 03 / 2020

NAMA PROJEK :
KERJA-KERJA PEMBAIKAN JALAN

RAYA DI HIJAU BAIDURI,
BUKIT KAYANGAN

YURAN TAWARAN :
BND100.00

(TIDAK DIKEMBALIKAN)

E - DOKUMEN :
TIDAK ADA

NAMA PROJEK :
KERJA-KERJA MENAIKAN TARAF

SISTEM SALIRAN DI
PERSIMPANGAN JALAN GADONG

- TELANAI, KG. BERIBI

YURAN TAWARAN :
BND100.00

(TIDAK DIKEMBALIKAN)

E - DOKUMEN :
TIDAK ADA

TAWARAN JABATAN
DAERAH BRUNEI DAN MUARA,

KEMENTERIAN HAL EHWAL
DALAM NEGERI,

NEGARA BRUNEI DARUSSALAM.

TAWARAN BILANGAN
JDB / 01 / 2019

SEBUT HARGA PENYEWAAN BAS
MULAI TAHUN KEWANGAN

2019 / 2020, TAHUN KEWANGAN
2020 / 2021 DAN TAHUN
KEWANGAN 2021/ 2022

�$)*23 �&0&4 �$5$)$(

PEJABAT PEGUAM NEGARA
JABATAN PERDANA MENTERI

JABATAN PENGAJIAN ISLAM
KEMENTERIAN HAL EHWAL UGAMA

PEJABAT PEGUAM NEGARA
JABATAN PERDANA MENTERI

BILANGAN TAWARAN :
PPN / ASSET / BUUMM / CONTRACT/

2020 / 1 / 1

'�� ��� �����	�����
����������� �� ���� ��� �
	���� ���
���� ��	��
�
��	��
 	�� ���������

��������� ����� ��� �����
���
��� ���� ������� ��
��

����� 	��������'

����� ����� �� ����
Selasa, 28 Januari 2020, 2.00 Petang

MINGGU Ta'aruf Sekolah Menengah Arab Laki-Laki
Hasssanal Bolkiah (SMALHB) baru-baru ini.
- Foto : Haji Ariffin Mohamad Noor / Morshidi.

SUASANA memperlihatkan orang ramai yang
menyaksikan perlawanan bola sepak Youth League
2019, NFABD U16. - Foto : Mohd. Sahrizal Haji Said.

AKSI menarik kanak-kanak ini yang
menyertai acara sukan Sambutan
Hari Keluarga Kementerian
Pengangkutan dan Infokomunikasi.
- Foto : Haji Ariffin Mohamad Noor /
Morshidi.

WAJAH ceria para pelajar Sekolah
Menengah Sayidina Hussin ketika
mendengar Taklimat Kenegaraan.
- Foto : Mohd. Sahrizal Haji Said.

AKSI menarik dalam perlawanan AFC CUP 2020. - Foto : Ak. Mohd. Aminol Adi Azraie Pg. Haji Nikman.

TERMA DAN SYARAT :
1. Penyertaan dibuka kepada orang ramai yang berusia lingkungan 15 hingga 40 tahun,
yang terdiri daripada rakyat dan penduduk Negara Brunei Darussalam kecuali warga Jabatan
Penerangan.
2. Pendapat awda hendaklah ditaip jarak langkau dua baris dan panjang pendapat awda
mestilah antara 200 hingga 300 patah perkataan.
3. Nama penuh, nombor kad pengenalan, alamat lengkap dan nombor telefon
hendaklah disertakan dan dihantar kepada :

Bahagian PELITA BRUNEI, Jabatan Penerangan
Lapangan Terbang Lama, Berakas
Bandar Seri Begawan, BB3510
Negara Brunei Darussalam atau melalui e-mel :

SIDANG PENGARANG MINDA PEMBACA

pelita.brunei@information.gov.bn

TAJUK-TAJUK MINDA PEMBACA :
1. 'Manfaatkan Ledakan Revolusi Industri 4.0'. Tarikh Tutup : 29 Januari 2020
2. 'Langkah Memupuk Semangat Nasionalisme'. Tarikh Tutup : 05 Februari 2020
3. 'Hasil Pertanian dan Perikanan Negara Penting'. Tarikh Tutup : 12 Februari 2020

Dedahkan aspek keselamatan

JERUDONG, Sabtu, 25 Januari. -
Jabatan Bomba dan Penyelamat,
Cawangan Operasi 'F', Daerah

Brunei dan Muara mengadakan
Taklimat Keselamatan Kebakaran,
mengangkat mangsa dan cara

menggunakan alat pemadam api
yang betul serta pengosongan
bangunan, baru-baru ini.

Taklimat Keselamatan yang
diadakan di Bangunan SPSS
Jerudong ini dikendalikan oleh
Bahagian Perhubungan Awam,
Cawangan Operasi 'F', Jabatan
Bomba dan Penyelamat.

Seramai 64 peserta yang terlibat
dalam Taklimat Keselamatan
ini yang bertujuan untuk
mendedahkan kepada orang ramai
tentang aspek keselamatan ketika
kebakaran berlaku dan cara-
cara mengangkat mangsa serta
teknik yang betul untuk
menggunakan alat-alat pemadam

api.
Aktiviti yang diadakan itu juga

bertujuan untuk meningkatkan
kesedaran kepada kakitangan
mengenai bahaya kebakaran dan
keselamatan apatah lagi semasa
keadaan cuaca yang tidak
menentu. Seterusnya, memupuk
rasa bertanggungjawab dan

mengambil berat tentang
aspek-aspek keselamatan
kebakaran di dalam bangunan.
Akhir sekali, membolehkan para
peserta untuk berinteraksi,
bekerjasama dan mengukuhkan
lagi perhubungan di antara Jabatan
Bomba dan Penyelamat serta pihak
SPSS.

Dalam masa yang sama, Jabatan
Bomba dan Penyelamat juga
menyediakan program-program
keselamatan seperti Kursus Fire
Marshal dan Taklimat Life Saver
995 bagi mengetahui
langkah-langkah aspek
keselamatan semasa menangani
kecemasan serta mengetahui
tatacara yang betul bagi
penggunaan alat pemadam api
khususnya di Jabatan Kerajaan,
syarikat swasta, sekolah-sekolah,
penduduk kampung dan
Rancangan Perumahan Negara di
negara ini.

Jabatan Bomba dan Penyelamat
sentiasa memberikan saranan
bahawa kebakaran boleh sahaja
berlaku pada bila-bila masa sahaja,
sehubungan itu, orang ramai
sentiasa diingatkan untuk
meningkatkan lagi kewaspadaan
dan aspek keselamatan agar
terhindar daripada perkara yang
tidak diingini berlaku dan
sekiranya berlaku sebarang
kecemasan hendaklah
menghubungi Talian Kecemasan
Bomba menerusi talian 995
dengan memberikan maklumat
yang tepat.

Siaran Akhbar dan Foto :
Jabatan Bomba dan Penyelamat, Cawangan Operasi 'F'

JABATAN Bomba dan Penyelamat, Cawangan Operasi 'F', Daerah Brunei dan Muara mengadakan Taklimat Keselamatan Kebakaran, mengangkat mangsa dan
cara menggunakan alat pemadam api yang betul serta pengosongan bangunan.

TAKLIMAT mendedahkan orang
ramai tentang aspek keselamatan
ketika kebakaran berlaku dan
cara-cara mengangkat mangsa
serta teknik yang betul. Bantu kesan Casih,

Mohammad Shaffi Azzam

BANDAR SERI BEGAWAN,
Sabtu, 25 Januari. - Pasukan Polis
Diraja Brunei melalui Balai Polis
Sengkurong meminta bantuan
orang ramai untuk membantu
aduan mengenai seorang isteri dan
anak yang dipercayai hilang
keluar dari rumah.

Dua orang tersebut, Casih
Hasanah, perempuan, berusia 32

tahun, memegang nombor
PPT C0831631, warganegara
Indonesia; dan seorang budak
lelaki, Mohammad Shaffi Azzam
bin Shaiful Bahrin, berusia
2 tahun.

Jika terdapat sebarang
maklumat mengenainya, sila
hubungi ke Balai Polis
Sengkurong menerusi talian
telefon +673 2661334
dan Talian Kecemasan Polis 993
atau mana-mana Balai Polis
berdekatan.

Siaran Akhbar dan Foto :
Pasukan Polis Diraja Brunei

CASIH Hasanah, berusia 32 tahun,
memegang nombor PPT C0831631,
warganegara Indonesia.

MOHAMMAD Shaffi Azzam bin
Shaiful Bahrin, berusia 2 tahun.

'Akademi' inspirasi ceburi industri kreatif

BANDAR SERI BEGAWAN,
Sabtu, 25 Januari. - Para Pelakon
'Akademi' membuat lawatan ke 32
buah sekolah di seluruh negara,
sekali gus mengambil peluang
tersebut untuk membincangkan
dan menjawab soalan tentang
pekerjaan dalam bidang filem dan
industri kreatif lain.

Dikenali sebagai 'Creative
Economy Roadshow', program
tersebut bertujuan untuk
menyerlahkan sifat paradoks filem
sebagai crossroad bagi Seni,
Perniagaan, Budaya dan
Teknologi.

Melalui jerayawara itu,
Pengarah Filem, Siti Kamaluddin

menjelaskan, "pada masa ini,
industri sedang berkembang dan
dengan sumber yang terhad, kami
mencipta jejak ekonomi yang
menyumbang modal kepada lebih
400 individu, syarikat dan
pekerjaan di Brunei. Ini termasuk
bakat, bakat sokongan dan latar
belakang, kru filem,
artis-artis dan perniagaan
tempatan".

Semasa jerayawara berkenaan,
para pelajar berpeluang meneroka
kerjaya dalam pembikinan filem

dan berlakon bersama para
pelakon 'Akademi', iaitu Liyana
Yus, Syafi Halim dan Ian Zulkifli.

Pemahaman watak, membaca
skrip dan disiplin adalah antara
yang dikongsi oleh barisan
pelakon 'Akademi'.

Para pelajar juga diperkenalkan
dengan pelbagai peranan kerja
kemahiran khas dalam industri
filem dan kemahiran yang
diperlukan untuk meneruskan
kerjaya dalam industri filem.

Jerayawara industri kreatif

membuka pelbagai prospek untuk
pelajar yang berminat melanjutkan
pelajaran kreatif.

Origin Artistic berharap melalui
jerayawara tersebut, penghargaan
untuk filem, kerjaya filem dan
ekonomi kreatif dapat dicapai
untuk memenuhi tujuan Wawasan
Brunei 2035.

Untuk maklumat lanjut
mengenai 'Akademi', hubungi
Munji Athirah menerusi
talian +673 8710888 atau
e-mel munji@originartistic.com.

Siaran Akhbar dan Foto : Origin Artistic

PARA Pelakon 'Akademi' membuat lawatan ke 32 buah sekolah di seluruh negara, sekali gus mengambil peluang tersebut untuk membincangkan dan menjawab soalan tentang pekerjaan dalam bidang
filem dan industri kreatif lain ketika sesi bergambar ramai bersama salah sebuah sekolah yang dikunjungi.

Siaran Akhbar dan Infografik : Pasukan Polis Diraja Brunei

Larangan Mercun, Bunga Api masih
dikuatkuasakan

BANDAR SERI BEGAWAN,
Sabtu, 25 Januari. - Pasukan Polis
Diraja Brunei (PPDB) ingin
mengingatkan kepada orang ramai
bahawa memiliki, menjual,
membeli atau bermain mercun atau

bunga api adalah menjadi satu
kesalahan undang-undang di
negara ini.

Menurut siaran akhbar PPDB
pada Khamis, 23 Januari, ia adalah
berikutan terdapat segelintir orang

ramai didapati bermain mercun
atau bunga api dan tidak mematuhi
larangan sepertimana yang
ditetapkan.

Kenyataan tersebut menekankan
bahawa mengikut Peraturan 15,
Akta Senjata Api dan Bahan
Letupan Negara Brunei
Darussalam, Penggal 58, iaitu
sekatan mengimport mercun,
bunga api dan sebagainya
menyebutkan sesiapa sahaja tidak

boleh mengimport, membuat,
menjual atau memiliki apa-apa
mercun atau bunga api atau yang
mengandungi bahan letupan atau
campuran bahan letupan.

Sesiapa yang didapati
melanggar undang-undang
tersebut boleh didakwa dan
dihukumpenjara bagi tempoh tidak
kurang lima tahun dan tidak
melebihi 15 tahun, juga hukuman
tiga kali sebatan dan tidak melebihi

12 kali sebatan.
Manakala bagi hukuman

mengikut Peraturan 17 (2), Akta
Senjata Api dan Bahan Letupan
menyatakan mana-mana orang
yang melanggar Peraturan 15,
Akta Senjata Api dan Bahan
Letupan adalah bersalah kerana
melakukan satu kesalahan dan jika
sabit akan dikenakan denda
BND3,000.

Sementara mengikut Seksyen 6,
Undang-Undang Kesalahan Kecil,
Penggal 30 menyatakan mana-
mana orang yang menyalakan atau
membakar apa-apa bahan api
hingga menyebabkan gangguan,
kesulitan atau menimbulkan
bahaya kepada orang awam atau
melepaskan apa-apa belon api atau
roket di mana-mana jalan awam
adalah bersalah dan boleh
dihukum denda BND250.

Adapun tujuan larangan
tersebut menjurus pada
kemaslahatan orang awam
kerana jika ia diingkari,
maka boleh mengundang bahaya,
bukan sahaja kepada mereka
yang bermain, tetapi juga
orang lain kerana api dihasilkan
daripada bahan bunga api
boleh mendatangkan kecederaan
pada tubuh badan juga kerosakan
pada harta benda dan kebakaran.

Sekolah Menengah
Sayyidina Abu Bakar

Oleh : Zawiyatun Ni'mah
Mohamad Akhir

Foto : Ihsan Amal Amalina Majid

Oleh : Hezlinawati Haji Abdul Karim
Foto : Jabatan Penerangan

21 jurulatih tamatkan kursus

BANDAR SERI BEGAWAN,
Rabu, 22 Januari. - Seramai 21
peserta terdiri daripada
Jurulatih-jurulatih Bola Sepak

menamatkan Kursus Kejurulatihan
Diploma 'B' Konfederasi Bola
Sepak Asia (AFC) anjuran
Persatuan Bola Sepak Kebangsaan
Negara Brunei Darussalam
(NFABD) yang berlangsung
selama 10 hari di NFABD House.

Kursus tersebut merupakan
komitmen NFABD kepada
pendidikan jurulatih di semua
peringkat permainan, di samping
menyediakan landasan untuk
pembangunan dan kestabilan bola
sepak di negara ini.

Hadir selaku tetamu kehormat,
seterusnya menyampaikan ucapan
penutup rasmi, Ahli Jawatankuasa
Eksekutif NFABD, Awang Haji
Razak bin Haji Ibrahim.

Majlis dimulakan dengan
ucapan alu-aluan daripada
Jurulatih Kebangsaan, Awang Paul
Smalley selaku Pengendali kursus,
diikuti dengan ucapan
penghargaan daripada wakil
peserta, Awang Syah Juan dari

Malaysia.
NFABD berterusan

menyediakan platform untuk
memberikan bimbingan dan
dukungan ke arah membangunkan
Jurulatih-jurulatih untuk berjaya
dalam kejurulatihan antarabangsa
juga kelab-kelab pada tahap yang
tertinggi.

Melalui pembangunan jurulatih
yang berpendidikan tinggi,
pasukan-pasukan bola sepak
domestik, mahupun profesional
diharap akan terus berkembang
maju bagi menyokong misi
NFABD, iaitu 'Developing and
Striving Football Nation'.

Kursus Kejurulatihan tersebut
merupakan bahagian pertama
diadakan pada tahun ini, dihadiri
oleh 17 Jurulatih kelab-kelab bola
sepak tempatan, seorang dari
Malaysia, dua dari Indonesia dan
seorang dari United Kingdom, di
mana bahagian kedua nanti akan
diadakan pada Jun 2020.

Berita dan Foto :
Hernie Suliana Haji Othman

ANTARA Jurulatih Bola Sepak menamatkan Kursus Kejurulatihan Diploma 'B'
Konfederasi Bola Sepak Asia (AFC) anjuran Persatuan Bola Sepak
Kebangsaan Negara Brunei Darussalam (NFABD) yang berlangsung selama
10 hari.

AHLI Jawatankuasa Eksekutif
Persatuan Bolasepak Kebangsaan
Negara Brunei Darussalam (NFABD),
Awang Haji Razak bin Haji Ibrahim
menyampaikan ucapan.

Bazar bantu perkenal produk
tempatan ke mata pelancong

BANDAR SERI BEGAWAN,
Sabtu, 26 Januari. - Lunar Bazaar
yang ketika ini berlangsung di
Kompleks Yayasan Sultan Haji
Hassanal Bolkiah, di ibu negara,
anjuran kompleks berkenaan
dengan sokongan Mikro dan
Perusahaan-perusahaan Kecil -
Micro and Small Businesses
(MSMEs) sempena meraikan
Tahun Baharu Cina 2020.

Bazar disertai oleh lebih 15
syarikat dan pengusaha tempatan,
iaitu Aewon; Thai Community;
Yuszah Enterprise; DeKrafts
Collections; Kajal Beauty House;
Ah Mit's Delicacies; Mom's
Baking; Sweetiepy Bakery;
NyekBeh; Floristea; Café 9090;
Fara Bakes; InStock Bn; Inked By
Hope; Beyblade Brunei; dan
Exotique Reptiles.

Bermula sejak 17 Januari lalu,
bazar berkenaan akan terus
berlangsung hingga 31 Januari ini,
bertujuan untuk menarik lebih
ramai pengunjung dan pelanggan,
terutama sekali para pelancong
untuk berkongsi budaya dan
pengalaman yang ada di negara
ini.

Bazar dibukakan untuk
kunjungan orang ramai bermula
dari 10.00 pagi hingga 10.00
malam setiap hari.

Para pengunjung bolehlah
menikmati dan mendapatkan
pelbagai jenis makanan, fesyen,
perhiasan rumah, dan pelbagai
aktiviti menarik, seperti
persembahan reptilia dan henna.

Selain itu, perlawanan Beyblade
juga diadakan oleh para
penggemar permainan tersebut,

Oleh : Dk. Siti Redzaimi Pg. Haji Ahmad
Foto : Mohd. Zul-Izzi Haji Duraman

khususnya golongan
kanak-kanak.

Para pengunjung berpeluang
untuk mendapatkan
gambar-gambar kenangan dengan
perhiasan berlatarbelakangkan
warna-warni di dalam kompleks
berkenaan atau di kawasan luar
bangunan kompleks, berlatar
belakangkan Masjid Omar 'Ali
Saifuddien yang tersergam indah
juga Kampong Ayer.

Bazar diharap dapat menjadi
landasan kepada para pengusaha
bagi memperkenalkan produk-
produk mereka, selain menjadikan
ia sebagai rangkaian sosial dan
penjenamaan produk mereka.

LUNAR Bazaar di Kompleks
Yayasan Sultan Haji Hassanal
Bolkiah, dibukakan untuk
kunjungan orang ramai, dari 10.00
pagi hingga 10.00 malam setiap hari,
hingga 31 Januari ini (kanan, bawah
kiri dan kanan).

'PEKA, AMALKAN SIKAP BERTOLAK ANSUR DALAM KEHIDUPAN BERJIRAN'

BERITA-BERITA HARIAN BOLEH DIIKUTI DI LAMAN SESAWANG :www.pelitabrunei.gov.bn

PASUKAN Polo Air Tentera Darat Diraja Brunei
(TDDB) berjaya menewaskan pasukan Rejimen
Pasukan Khas (RPK) dengan jaringan penalti, 4 - 3
sekali gus menjuarai Kejohanan Polo Air peringkat
Angkatan Bersenjata Diraja Brunei (ABDB) 2019 /
2020 di Kompleks Sukan Kolam Renang, Pangkalan
Tentera Udara Rimba yang diadakan baru-baru ini.

BANDAR SERI BEGAWAN, Ahad, 26 Januari. - Lebih 100 peserta
menyertai acara larian Raja Isteri Pengiran Anak Hajah Saleha
Bridge Charity Run 2020 bersempena Brunei December Festival
2019.

Acara larian amal mengambil tempat di sekitar Taman Mahkota
Jubli Emas, di ibu negara.

Acara larian amal tersebut dibahagikan kepada empat kategori,
iaitu Larian Terbuka 10km; Larian Veteran 40 tahun ke atas 10km;
Fun Run 3km; dan Kategori Fun Cycle 3km.

Pelepasan bagi semua kategori disempurnakan oleh Mantan Ketua
Kampung Kiulap, Awang Haji Mohammad bin Haji Abu Bakar.

Acara larian anjuran Fadhzunissa Event Management itu, antara
lain bertujuan untuk menggalakkan masyarakat di negara ini
mengamalkan cara hidup sihat dengan melibatkan diri dalam
kegiatan sukan juga beriadah secara berterusan dan memupuk
perpaduan persefahaman juga kerjasama demi kemajuan sukan
untuk negara.

Oleh : Khartini Hamir
Foto : Mohd. Sahrizal Haji Said

TUTONG, Ahad, 26 Januari. - Perlumbaan
Mountain Bike Cutting Hill mempertandingkan
empat kategori, iaitu Terbuka Wanita 5 kilometer
(km); Veteran 5km; Terbuka Lelaki 5km; dan
Master 5km yang diadakan di Bukit Panggal MTB
Track, Kampung Bukit Panggal, di sini.

Perkara tersebut dinyatakan oleh Awang Haji
Hamidon bin Haji Hussain selaku Pengerusi
Bersama acara berkenaan dan juga salah seorang
pengurus Syarikat GMSS Cycle and Fitness
semasa ditemu bual Pelita Brunei di Trek
Kampung Bukit Panggal, Tutong.

"Perlumbaan anjuran Cutting Hill Warriors
dan GMSS Cycle and Fitness dan diadakan
bertujuan untuk mengenalkan Trek Bukit
Panggal sebagai salah satu Trek Mountain
Bike yang ada di Daerah Tutong.

Di samping itu, katanya, GMSS Cycle telah
dilantik sebagai Duta Kegiatan Fizikal Daerah
Tutong bagi Program HEAL yang bermaksud
'Healthy Environment Active Lifestyle'.

"Program HEAL merupakan aktiviti yang
dianjurkan oleh Pusat Promosi Kesihatan,
Kementerian Kesihatan.

Program HEAL bertujuan menarik minat
orang ramai khususnya penduduk-
penduduk daerah ini untuk mengamalkan
gaya hidup sihat".

Hadir selaku tetamu kehormat majlis,
sekali gus menyempurnakan perlepasan
perlumbaan berkenaan ialah Setiausaha Tetap
(Pentadbiran, Kewangan dan Estet), Kementerian
Kebudayaan, Belia dan Sukan, Pengiran
Mohammad Amirrizal bin Pengiran Haji
Mahmud.

Berita dan Foto : Dk. Vivy Malessa Pg. Ibrahim

MANTAN Ketua Kampung Kiulap, Awang
Haji Mohammad bin Haji Abu Bakar
menyempurnakan perlepasan acara
larian Raja Isteri Pengiran Anak Hajah
Saleha Bridge Charity Run 2020
bersempena Brunei December Festival
2019.

SETIAUSAHA Tetap (Pentadbiran, Kewangan dan Estet), Kementerian Kebudayaan, Belia dan Sukan
menyempurnakan perlepasan Perlumbaan Mountain Bike Cutting Hill.

